Монгол Улсын Их Хурлын  2011 оны намрын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 2012 оны 01 дүгээр сарын 25-ны өдөр /Лхагва гариг/-ийн  хуралдаан 10 цаг 35  минутад Төрийн ордны “А” танхимд эхлэв.

Улсын Их Хурлын гишүүн Д.Очирбат ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 18 гишүүнээс 12 гишүүн ирж, 66,6 хувийн ирцтэй байв. Үүнд:
Чөлөөтэй: Ц.Баярсайхан, Д.Одбаяр.

Өвчтэй: Д.Арвин.

Тасалсан: З.Алтай, Д.Кёкүшюзан Батбаяр, Л.Гүндалай.

Нэг. Засгийн газрын гишүүнийг томилох тухай.

Хэлэлцэж буй асуудалтай холбогдуулан Монгол Улсын Ерөнхий сайд С.Батболд, Улсын Их Хурлын дарга Д.Дэмбэрэл, Эрүүл мэндийн сайдад нэр дэвшигч Н.Хүрэлбаатар, Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт П.Тогоо нарын бүрэлдэхүүнтэй ажлын хэсэг байлцав.

Нэр дэвшигчтэй холбогдуулан С.Эрдэнийн асуусан асуултад Монгол Улсын Ерөнхий сайд С.Батболд, нэр дэвшигч Н.Хүрэлбаатар нар хариулж, тайлбар хийв. 

Улсын Их Хурлын гишүүн Ц.Даваасүрэн, А.Тлейхан, Д.Оюунхорол, Д.Очирбат, Х.Бадамсүрэн, Д.Дондог нар санал хэлж, нэр дэвшигчид баяр хүргэв.

Д.Очирбат: - Монгол Улсын Засгийн газрын гишүүн, Эрүүл мэндийн сайдад Н.Хүрэлбаатарыг нэр дэвшүүлэхийг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд


11

Гишүүдийн олонхийн саналаар санал дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн, Байнгын хорооны дарга Д.Очирбат Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 10 цаг 50 минутад хэлэлцэж дуусав.
Хоёр. Инновацийн тухай нэгдсэн хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан Шинжлэх ухаан, технологийн сангийн захирал Т.Ган-Эрдэнэ, Үндэсний хөгжил, шинэтгэлийн хорооны Инновацийн газрын дарга Б.Ганбат, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав.
Хуулийн төслийг анхны хэлэлцүүлэгт бэлтгэсэн талаарх ажлын хэсгээс гаргасан санал, дүгнэлтийг Улсын Их Хурлын гишүүн, ажлын хэсгийн ахлагч С.Бямбацогт танилцуулав.

Санал, дүгнэлттэй холбогдуулан Улсын Их Хурлын гишүүдээс асуулт гараагүй.
Улсын Их Хурлын гишүүн С.Эрдэнэ уг хуулийг багцалж санал хураах горимын санал гаргав.

Улсын Их Хурлын гишүүн Д.Дондог хуралдааныг үргэлжлүүлэн даргалж, Инновацийн тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн талаарх  ажлын хэсгийн саналын томьёоллоор санал хураалт явуулав.
Д.Дондог: 1.Төслүүдийг нэгтгэхдээ Засгийн газрын өргөн мэдүүлсэн Инновацийн тухай хуулийн төслийг суурь болгох гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

0

Бүгд


10

Гишүүдийн олонхийн саналаар санал дэмжигдлээ.
2.Төслийн 1.1 дэх хэсгийн “эзэмших” гэсний дараа “, ашиглах” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар санал дэмжигдлээ.
3.Төслийн 2.1. дэх хэсгийн “Патентын тухай” гэсний дараа “Үйлдвэрлэл, технологийн паркийн эрх зүйн байдлын тухай, Хөрөнгийн үнэлгээний тухай хууль,” гэж нэмэх саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

0

Бүгд


10

Гишүүдийн олонхийн саналаар санал дэмжигдлээ.

4.Төсөлд дор дурдсан агуулгатай 3.1.8 дахь заалт нэмэх:

“3.1.8.“гарааны компани” гэж инновацийн бүтээгдэхүүн үйлдвэрлэх зорилгоор үүсгэн байгуулагдсан, зах зээлд бүтээгдэхүүн, үйлчилгээ нийлүүлж эхлээгүй байгаа компанийг;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

0

Бүгд


10

Гишүүдийн олонхийн саналаар санал дэмжигдлээ.
5.Төсөлд дор дурдсан агуулгатай 3.1.10 дахь заалт нэмэх:
“3.1.10.“роялти” гэж оюуны өмчийг лицензийн гэрээгээр ашиглан олсон ашгаас лиценз түрээслүүлэгчид ногдох хувь хэмжээг;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

0

Бүгд


10

Гишүүдийн олонхийн саналаар санал дэмжигдлээ.

6.Төсөлд дор дурдсан агуулгатай 3.1.11 дэх заалт нэмэх:
“3.1.11.“венч сан” гэж инновацийн үйл ажиллагааг санхүүжүүлэхэд чиглэгдсэн, энэ хуульд заасан үйл ажиллагаа эрхлэх зорилгоор Иргэний хуулийн 481.1-т заасны дагуу байгуулагдсан иргэн, хуулийн этгээдийн нэгдлийг;”  гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

0

Бүгд


10

Гишүүдийн олонхийн саналаар санал дэмжигдлээ.
7.Төсөлд дор дурдсан агуулгатай 3.1.12 дахь заалт нэмэх:
“3.1.12.“менежментийн гэрээ” гэж энэ хуулиар тогтоосон шаардлагад нийцүүлэн венч сангийн активыг удирдах талаар сангийн удирдлага менежментийн компанитай байгуулсан гэрээг;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

0

Бүгд


10

Гишүүдийн олонхийн саналаар санал дэмжигдлээ.
8.Төсөлд дор дурдсан агуулгатай 3.1.13 дахь заалт нэмэх:
“3.1.13.“менежментийн компани” гэж венч сантай байгуулсан гэрээний дагуу түүний активын удирдлагыг хэрэгжүүлж байгаа тусгай зөвшөөрөл бүхий компанийг;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

10

Татгалзсан

0

Бүгд


10

Гишүүдийн олонхийн саналаар санал дэмжигдлээ.
9.Төсөлд дор дурдсан агуулгатай 3.1.14 дэх заалт нэмэх:
“3.1.14.“шинжлэх ухааны парк” /цаашид “парк” гэх/ гэж өндөр технологи, инновацийн бүтээгдэхүүний үйлдвэрлэлийг хөгжүүлэх зорилгоор энэ хуулиар тогтоосон чиг үүргийг хэрэгжүүлэх тусгайлсан газар нутагтай, үйлдвэрлэл, үйлчилгээ, нийгмийн дэд бүтэц бүхий цогцолборыг;” гэсэн саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.
Дээрх заалттай холбогдуулан Улсын Их Хурлын гишүүн Д.Оюунхорол гишүүний асуусан асуултад Улсын Их Хурлын гишүүн С.Бямбацогт, ажлын хэсгээс Ган-Эрдэнэ, Ганбат нар хариулж, тайлбар хийв.
10.Төсөлд дор дурдсан агуулгатай 3.1.15 дахь заалт нэмэх:
“3.1.15.“паркийн удирдлага” гэж паркийн үйл ажиллагааг удирдан зохион байгуулах, хэвийн үйл ажиллагаа явуулах орчин, нөхцөлөөр хангах чиг үүрэгтэй хуулийн этгээдийг;” гэсэн саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

11.Төсөлд дор дурдсан агуулгатай 3.1.16 дахь заалт нэмэх:
“3.1.16.“паркийн нэгж” паркийн нутаг дэвсгэрт үйл ажиллагаа явуулах аж ахуйн нэгж, эрдэм шинжилгээний байгууллага болон сургууль, эмнэлэг, харилцаа, холбоо, эрчим хүчний зэрэг нийтлэг үйлчилгээ үзүүлдэг байгууллагыг.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар дэмжигдлээ.

12.Төслийн 5.1 дэх хэсгийг дор дурдсанаар өөрчлөн найруулах:
“5.1.Инновацийн үйл ажиллагааны удирдлагын тогтолцоо нь Засгийн газар, Яам, агентлаг, Өндөр технологи, инновацийн зөвлөл, Үндэсний хөгжил, шинэтгэлийн асуудал эрхэлсэн төрийн захиргааны байгууллага, нутгийн захиргааны байгууллагаас бүрдэнэ.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан

2

Бүгд


10

Гишүүдийн олонхийн саналаар дэмжигдлээ.

Дээрх заалттай холбогдуулан Улсын Их Хурлын гишүүн Д.Оюунхоролын асуусан асуултад Улсын Их Хурлын гишүүн С.Бямбацогт хариулж, тайлбар хийв. 
12.Төслийн 5.1 дэх хэсгийг дор дурдсанаар өөрчлөн найруулах:
“5.1.Инновацийн үйл ажиллагааны удирдлагын тогтолцоо нь Засгийн газар, яам, агентлаг, Өндөр технологи, инновацийн зөвлөл, нутгийн захиргааны байгууллагаас бүрдэнэ.” гэсэн  саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан

2

Бүгд


10

Гишүүдийн олонхийн саналаар дэмжигдлээ.

13.Төсөлд дор дурдсан агуулгатай 6.1.4 дэх заалт нэмэх:
“6.1.4.инновацийн үйл ажилагааны стратегийн тэргүүлэх чиглэлийг боловсруулж Улсын Их Хуралд өргөн барих, дунд хугацааны тэргүүлэх чиглэлийг батлах;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

14.Төслийн 6.1.7 дахь заалтыг дор дурдсанаар өөрчлөн найруулах:
“6.1.7.эдийн засаг, нийгмийн салбаруудын инновацийн үйл ажиллагааг уялдуулан зохицуулах үүрэг бүхий Өндөр технологи, инновацийн зөвлөл байгуулан ажиллуулах;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

15.Төсөлд дор дурдсан агуулгатай 6.1.10 дахь заалт нэмэх:

“6.1.10.паркийн байршил, үйл ажиллагааны чиглэлийг тогтоож парк байгуулах тухай шийдвэр гаргах;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

16.Төсөлд дор дурдсан агуулгатай 6.1.11 дахь заалт нэмэх:
“6.1.11.паркийн нутаг дэвсгэрт үйлчлэх хөнгөлөлт, урамшуулалт, тэдгээрийн хэлбэр, хэмжээг тогтоох;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

17.Төсөлд дор дурдсан агуулгатай 6.1.12 дахь заалт нэмэх:
“6.1.12.инновацийн дэд бүтцийг хөгжүүлэхэд шаардагдах санхүүжилтийн эх үүсвэрийг бүрдүүлэх зорилгоор үнэт цаас гаргах, гадаадын хөнгөлөлттэй зээлд хөрөнгийн баталгаа гаргах;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

18.Төслийн 7 дугаар зүйлийн “Инновацийн асуудал эрхэлсэн” гэснийг “Үндэсний хөгжил, шинэтгэлийн асуудал эрхэлсэн” гэж өөрчлөх саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

19.Төсөлд дор дурдсан агуулгатай 7.1.6 дахь заалт нэмэх:
“7.1.6.паркийг байгуулах, байршил, үйл ажиллагааны чиглэлийг бүсийн дэд бүтцийн хөгжил, түүхий эд, ажиллах хүчний нөөц, дотоод болон гадаад зах зээлийн эрэлт хэрэгцээг харгалзан тогтоох, шинэчлэх тухай санал, холбогдох дүрэм, журмыг боловсруулж, Засгийн газарт оруулах;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

20.Төсөлд дор дурдсан агуулгатай 7.1.7 дахь заалт нэмэх:
“7.1.7.паркийг барьж байгуулахтай холбоотой үйл ажиллагааг зохицуулсан дүрэм, журам, гэрээний төслийг холбогдох хуулийн хүрээнд боловсруулан баталж мөрдүүлэх;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

3

Бүгд


10

Гишүүдийн олонхийн саналаар дэмжигдлээ.

21.Төсөлд дор дурдсан агуулгатай 7.1.8 дахь заалт нэмэх:
“7.1.8.паркийн удирдлагыг сонгон шалгаруулах дүрмийг баталж хэрэгжилтийг зохион байгуулах;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

22.Төсөлд дор дурдсан агуулгатай 7.1.9 дэх заалт нэмэх:
“7.1.9.паркийн удирдлагыг томилох;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

23.Төсөлд дор дурдсан агуулгатай 7.1.10 дахь заалт нэмэх:
“7.1.10.паркийн төлөөлөн удирдан зөвлөл, гүйцэтгэх удирдлагыг сонгох, паркийн захиргаа паркийн нэгжтэй харилцах журмыг баталж хэрэгжилтийг хангах;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

24.Төсөлд дор дурдсан агуулгатай 7.1.11дахь заалт нэмэх:
“7.1.11.паркийн нутаг дэвсгэрт үйлчлэх хөнгөлөлт, урамшуулалт, тэдгээрийн хэлбэр, хэмжээг тогтоох тухай санал боловсруулж Засгийн газарт оруулах;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

25.Төсөлд дор дурдсан агуулгатай 7.1.12 дахь заалт нэмэх:
“7.1.12.паркийн нутаг дэвсгэрт олгосон газар, төрийн өмчийн барилга, байгууламжийн ашиглалтын талаар холбогдох дүрэм, журам батлаж, мөрдүүлэх;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

26.Төсөлд дор дурдсан агуулгатай 7.1.16 дахь заалт нэмэх:
“7.1.16.инновацийн бүтээгдэхүүнийн талаар дүгнэлт гаргах мэргэжлийн шинжээчдийн ажиллах журам батлаж хэрэгжилтийг зохион байгуулах;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

27.Төсөлд Санхүүгийн зах зээлийн зохицуулалт, хяналт хариуцсан төрийн захиргааны байгууллагын бүрэн эрх гэсэн 9 дүгээр зүйл нэмэх саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

28.Төсөлд Яам, агентлагийн нийтлэг бүрэн эрх гэсэн 10 дугаар зүйл нэмэх саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

29.Төслийн 11 дүгээр зүйлийг төсөлд дурдсанаар өөрчлөн найруулах саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

30.Төсөлд Инновацийн тэргүүлэх чиглэл гэсэн 13 дугаар зүйл шинээр нэмэх саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

31.Төсөлд дор дурдсан агуулгатай 14.3 дахь хэсэг нэмэх:
“14.3.Инновацийн төслийг Үндэсний хөгжил, шинэтгэлийн асуудал хариуцсан төрийн захиргааны байгууллага  Засгийн газрын баталсан журмын дагуу бүртгэнэ.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

32.Төслийн 15.1.3 дахь заалтын “эзэмшигчтэй ашиглалтын гэрээ байгуулсан” гэснийг “эзэмшигчтэй лицензийн гэрээ байгуулсан байх.” гэж өөрчлөх саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

33.Төсөлд дор дурдсан агуулгатай 15.2 дахь хэсэг нэмэх:
“15.2.Инновацийн бүтээгдэхүүн энэхүү хуульд заасан шаардлагад нийцэж байгаа эсэх талаарх дүгнэлтийг Үндэсний хөгжил, шинэтгэлийн асуудал эрхэлсэн төрийн захиргааны байгууллага шинжээчдийн дүгнэлтэд үндэслэн гаргана.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

34.Төсөлд Инновацийн дэд бүтэц гэсэн 16 дугаар зүйл шинээр нэмэх саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

35.Төсөлд дор дурдсан агуулгатай 17.1.1 дэх заалт нэмэх:
“17.1.1.инновацийн төсөл хэрэгжүүлэхээр авсан зээлийн хүүний тодорхой хувийг инновацийн сангаас санхүүжүүлэх;” гэсэн саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

36.Төсөлд Шинжлэх ухааны парк байгуулах гэсэн 4 дүгээр бүлэг шинээр нэмэх саналыг дэмжиж байгаа гишүүд гараа өргөнө үү.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

37.Төсөлд Паркийн үйл ажиллагаанд баримтлах зарчим гэсэн 19 дүгээр зүйл шинээр нэмэх саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

38.Төсөлд Паркийн удирдлагын чиг үүрэг 20 дугаар зүйл шинээр нэмэх  саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

39.Төсөлд Паркийн үйл ажиллагаа гэсэн 21 дүгээр зүйл шинээр нэмэх саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

40.Төсөлд Венч сан гэсэн 5 дугаар бүлэг шинээр нэмэх саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

41.Төсөлд Венч санг үүсгэн байгуулах, бүртгүүлэх гэсэн 23 дугаар зүйл шинээр нэмэх саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

42.Төсөлд Венч сангийн удирдлага гэсэн 24 дүгээр зүйл шинээр нэмэх саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

43.Төсөлд Венч сангийн актив, активын үнэлгээ гэсэн 25 дугаар зүйл шинээр нэмэх саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

44.Төсөлд Венч сангийн үйл ажиллагааг дуусгавар болгох гэсэн 26 дугаар зүйл шинээр нэмэх  саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

45.Төслийн 27.1 дэх хэсгийг дор дурдсанаар өөрчлөн найруулах:
“27.1.Төсвийн санхүүжилтээр гүйцэтгэсэн эрдэм шинжилгээ, туршилт, зохион бүтээх ажлын явцад бий болсон оюуны өмчийг шинжлэх ухаан, технологийн төсөл санхүүжүүлэх гэрээнд өөрөөр заагаагүй бол тухайн ажлыг гүйцэтгэсэн иргэн болон хуулийн этгээд эзэмшиж болох бөгөөд өмчлүүлэх, эзэмшүүлэх журмыг Засгийн газар батлана гэсэн саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

46.Төсөлд дор дурдсан агуулгатай 27.2 дахь хэсэг шинээр нэмэх:
“27.2.Эрдэм шинжилгээний байгууллага дэргэдээ технологи дамжуулалт хариуцсан нэгж болон гарааны компанийг үүсгэн байгуулж болно.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

47.Төсөлд дор дурдсан агуулгатай 27.3 дахь хэсэг шинээр нэмэх:
“27.4.Эрдэм шинжилгээний байгууллага өөрийн эзэмшлийн оюуны өмчийг эрх бүхий байгууллагаар үнэлүүлэн гарааны компанийн дүрмийн санд хувь нийлүүлэн оруулж болно.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

48.Төсөлд дор дурдсан агуулгатай 27.6 дахь хэсэг шинээр нэмэх:
“27.6.Үндэсний хөгжил, шинэтгэлийн асуудал эрхэлсэн төрийн захиргааны байгууллагын зөвшөөрөлгүйгээр төсвийн санхүүжилтээр гүйцэтгэсэн эрдэм шинжилгээний ажлын үр дүнд бий болсон оюуны өмчийг ашиглан гадаад оронд үйлдвэрлэл, үйлчилгээг явуулахыг хориглоно.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

49.Төсөлд дор дурдсан агуулгатай 27.7 дахь хэсэг шинээр нэмэх:
“27.8.Үндэсний хөгжил, шинэтгэлийн асуудал эрхэлсэн төрийн захиргааны байгууллагын зөвшөөрөлтэйгээр төрийн санхүүжилтээр гүйцэтгэсэн оюуны өмчийг ашиглан гадаад оронд үйлдвэрлэл, үйлчилгээ явуулах тохиолдолд олон улсын гэрээ, конвенцид заасны дагуу тухайн улсад уг оюуны өмчийн эрхийг баталгаажуулах, хамгаалах арга хэмжээг авна.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

50.Төсөлд дор дурдсан агуулгатай 27.8 дахь хэсэг шинээр нэмэх:
“27.9.Төсвийн санхүүжилтээр гүйцэтгэсэн эрдэм шинжилгээний ажлын үр дүнг эзэмшигч энэхүү хуулийн 29.7 дахь заалтыг зөрчсөн тохиолдолд түүний тухайн оюуны өмчийг эзэмших эрхийг түдгэлзүүлэх, дараагийн эзэмшигчид шилжүүлэх, ашиглуулах харилцааг энэ хуулийн 27.2-т заасан Засгийн газрын баталсан журмаар зохицуулна.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

51.Төсөлд дор дурдсан агуулгатай 27.9 дэх хэсэг шинээр нэмэх:
“27.9.Онц байдал үүсэх үед болон үндэсний эрх ашгийг хангах зорилгоор Засгийн газар төсвийн санхүүжилтээр гүйцэтгэсэн эрдэм шинжилгээний ажлын үр дүнд бий болсон оюуны өмчийг дараах лицензийн нөхцөлөөр ашиглах бүрэн эрхтэй:

27.9.1.онцгой эрхгүй лиценз;

27.9.2.дамжуулах эрхгүй лиценз;

27.9.3.цуцлах эрхгүй лиценз;

27.9.4.төлбөрийг барагдуулсан лиценз.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

52.Төсөлд дор дурдсан агуулга бүхий 30.4 дэх хэсэг шинээр нэмэх:
“30.4.Инновацийн төсөлтэй холбоотой мэдээлийг санаатайгаар гуравдагч этгээдэд хууль бусаар шилжүүлсэн бол уг этгээдийг албан тушаалаас нь чөлөөлж, инновацийн салбарт ажиллахыг нь 2 жилээр хориглоно.” гэсэн саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

53.Хоёр хуулийн төслийг нэгтгэх явцад бүлэг, зүйл, хэсэг, заалт, үг өгүүлбэр өөрчлөгдөж, хасагдсантай холбогдуулж нэгтгэсэн төслийг бүхэлд нь дэмжих гэсэн саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

54.Дээд боловсролын тухай хуульд нэмэлт өөрчлөлт оруулах тухай хуулийн 2 дугаар зүйлийн “аж ахуйн” гэснийг “инновацийн үйл ажиллагаа явуулах” гэж өөрчлөх гэснийг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

55.Гадаадын иргэний эрх зүйн байдлын тухай хуульд нэмэлт оруулах тухай хуулийн “инновацийн” гэсний дараа “салбарт,” гэж нэмэх саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

56.Захиргааны хариуцлагын тухай хуульд нэмэлт оруулах тухай хуулийн 1 дүгээр зүйлийн “54 дүгээр зүйл” гэснийг “371 дүгээр зүйл” гэж, “Цахим гарын үсгийн” гэснийг “Инновацийн” гэж тус тус өөрчлөх саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

    
57.Технологи дамжуулах тухай хуулийг хүчингүй болсонд тооцох тухай хуулийн төслийг хууль санаачлагчид нь буцаах саналыг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

Зарчмын зөрүүтэй саналаар санал хурааж дууслаа.

Д.Дондог: -Хуулийн төсөл буцаах тухай тогтоолын төслийг дэмжиж байгаа гишүүд гараа өргөнө үү.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн С.Бямбацогт Улсын Их Хурлын чуулганы нэгдсэн хуралдаанд танилцуулахаар тогтов.
Гурав. Байнгын хорооны 02 тоот тогтоолоор Нийгмийн даатгалын үндэсний зөвлөлийн 2010 оны тайлан
Тайланг хэлэлцэхтэй холбогдуулан байгуулагдсан ажлын хэсгийн танилцуулгыг Улсын Их Хурлын гишүүн, ажлын хэсгийн ахлагч С.Эрдэнэ танилцуулав.

Нийгмийн даатгалын үндэсний зөвлөлөөс хуралдаанд оролцох хүмүүс хоцорч ирсэн, мөн Байнгын хорооны ирц хангалтгүй байсан тул уг асуудлыг хойшлуулав.


Хуралдаан 12 цаг 25 минутад өндөрлөв.


Тэмдэглэлтэй танилцсан: ХУРАЛДААН ДАРГАЛАГЧ


УЛСЫН ИХ ХУРЛЫН ГИШҮҮН Д.ДОНДОГ


Тэмдэглэл хөтөлсөн:


ХУРАЛДААНЫ ТЭМДЭГЛЭЛ ХӨТЛӨГЧ





Б.БАТГЭРЭЛ
УЛСЫН ИХ ХУРЛЫН 2011 ОНЫ НАМРЫН ЭЭЛЖИТ ЧУУЛГАНЫ  НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ 
УХААНЫ БАЙНГЫН ХОРООНЫ 2012 ОНЫ 01 ДҮГЭЭР 
САРЫН 25-НЫ ӨДРИЙН ХУРАЛДААНЫ 
ДЭЛГЭРЭНГҮЙ ТЭМДЭГЛЭЛ
Д.Очирбат: -Эрхэм гишүүд та бүхний энэ өдрийн амар, амгаланг эрье. Өнөөдөр манай Байнгын хорооны хуралдаанаар ирц 58,5 хувьтай байгаа учраас Байнгын хорооны хуралдааныг эхэлье. 

Өнөөдрийн хуралдаанаар хэлэлцэх асуудлынхаа томъёоллыг  та бүхэнд танилцуулъя.

1.Засгийн газрын гишүүнийг томилох тухай асуудал.

2.Технологи, инновацийн үйл ажиллагааг дэмжих тухай хууль.

3.Инновацийн тухай хууль.

4.Байнгын хорооны 02 тоот тогтоолоор байгуулагдсан Нийгмийн даатгалын үндэсний зөвлөлийн 2010 оны тайланг хэлэлцэх ийм асуудлыг оруулж байна.

Хэлэлцэх асуудалтай холбогдуулан саналтай гишүүд байна уу?

-Алга байна.

Эхний асуудалдаа оръё.

Нэг. Засгийн газрын гишүүнийг томилох асуудлыг Монгол Улсын Ерөнхий сайд танилцуулна.

С.Батболд: -Эрхэм гишүүдийн энэ өдрийн амар, амгаланг айлтгая.

Улсын Их Хурлын 2012 оны 01 дүгээр сарын 20-ны өдрийн 07 дугаар тогтоолоор хүсэлт гаргасан Засгийн газрын гишүүн, сайд нарыг үүрэгт ажлаас нь чөлөөлсөнтэй холбогдуулан орон гарсан Засгийн газрын гишүүдийг нөхөн томилох тухай асуудлыг Улсын Их Хурал холбогдох Байнгын хороонд оруулж байна.

Монгол Улсын Үндсэн хуулийн 39 дүгээр зүйлийн 3 дахь хэсэгт Засгийн газрын гишүүнийг Ерөнхий сайдын өргөн мэдүүлснээр Улсын Их Хурал хүн бүрээр хэлэлцэж томилно гэж заасны дагуу Засгийн газрын тухай хуулийн 23 дугаар зүйлийн 1 дэх хэсгийн 1-д заасныг үндэслэн Засгийн газрын гишүүдийг томилуулах асуудлыг Монгол Улсын Ерөнхийлөгчтэй зөвшилцөн Улсын Их Хуралд өргөн мэдүүлсэн болно.

Засгийн газрын гишүүнээр томилуулахаар нэр дэвшүүлэхдээ ажлын чадвар, туршлага зэргийг харгалзан үзэж, удирдан зохион байгуулах авьяас, ажил хэрэгч чанарыг нь удирдлага болголоо. Эдгээр шалгуурыг үндэслээд Нямдаваагийн Хүрэлбаатарыг Монгол Улсын Засгийн газрын гишүүн, Эрүүл мэндийн сайдаар томилуулахаар санал болгож байна.

Н.Хүрэлбаатар нь 1967 онд Улаанбаатар хотод төрсөн, 45 настай. Анагаах ухааны их сургуулийг төгссөн бөгөөд Япон улсын Токиогийн их сургуулийн докторын дараах сургалтанд хамрагдсан. Хүний их эмч мэргэжилтэй, анагаах ухааны доктор, профессор цолтой. 1984-1985 онд Хавдар судлалын төвд асрагч, 1991-1992 онд Дорноговь аймаг дахь Айраг суманд хүний их эмч, 1992-2003 онд Анагаах ухааны их сургуульд багш, 2003-2004 онд Мэргэжил дээшлүүлэх институтын захирал, 2005-2007 онд Эрүүл мэндийн шинжлэх ухааны их сургуулийн Био-Анагаахын сургуульд тэнхимийн эрхлэгч, захирал, 2007-2009 онд ХӨСҮТ-ийн дэд захирал, 2009-өөс Эрүүл мэндийн яамны Төрийн нарийн бичгийн даргаар ажиллаж байна. Төрийн албанд 22 жил ажилласан. 

Их Хурлын эрхэм гишүүд ээ, Монгол Улсын Засгийн газрын гишүүн, Эрүүл мэндийн сайдаар Нямдаваагийн Хүрэлбаатарыг томилуулах тухай саналыг хэлэлцэн дэмжиж өгөхийг хүсье. Анхаарал тавьсанд баярлалаа.

Д.Очирбат: -Баярлалаа. Байнгын хорооны гишүүдээс Монгол Улсын Засгийн газрын гишүүн, Эрүүл мэндийн сайдад томилогдохоор нэр дэвшиж байгаа Н.Хүрэлбаатараас асуух асуулттай гишүүд байна уу? Саналаа ч хэлж болно.

Ц.Даваасүрэн гишүүн.

Ц.Даваасүрэн: -Энэ чухал салбарт мэргэжлийн хүн томилогдож байгааг би сайшааж байна. Ер нь аливаа салбарыг авч явах сайд гэдэг бол шийдэл гаргах төвшний, үнэхээр тухайн салбарынхаа өнгөрсөн, одоо болж байгаа бүх үйл ажиллагааг сайн мэдэрдэг, ирээдүйд чиглэсэн шийдвэр гаргаж чаддаг ийм л хүн байх ёстой. Тэр агуулгаараа сувилагчаас авахуулаад мэргэжлийн дагуу ажил хийсэн хүн тавигдаж байгааг би сайшааж байна.

Өмнөх сайдыг томилогдоход би нэг зүйл хэлсэн юм. Харамсалтай нь төдийлөн сайн хэрэгжээгүй. Өнөөдөр хүн ардын эрүүл мэндийн асуудал дээр анхаарах ёстой зүйл бол эмчилгээнд тавигдаж байгаа хяналтын тогтолцоо юм. Ер нь харж байхад зөв онош тавигдав уу, зөв эмчилгээ хийгдэв үү гэдгийг бас төдийлөн найдвартай хянаж чадахгүй байгаа ийм тал байна. Иргэдээс маш их гомдол гарч байна.

Манай эмч нарын практик ямар болсон бэ гэхээр ерөнхийдөө шинж тэмдэг нь байна гэж үзвэл арай кибер маягийн нэлээн томоохон оношийг тавьж өгдөг. Тэгэхээр манай иргэд ч гэсэн “энэ бол их мундаг эмч юм байна” гэж ингэж ойлгоод, иргэн талдаа ч тэр, эмч талдаа ч тэр ийм буруу тогтолцоо Монголд бий болчихсон. Үүнийг л арилгах. Өөрөө маш богино хугацаанд ажиллах гэж байна /энэ Засгийн газрын хувьд бол/. Гэхдээ үүний суурийг тавихад энэ болох хугацаа. Энэ тогтолцоог бий болгоход.

Иргэн эмчилгээнд ороод гарахдаа итгэлтэй гарах хэрэгтэй. Гэхдээ буруу эмчилсэн байвал тэр буруу эмчилсэн, буруу онош тавьсан хүнийг шийтгэдэг байх хэрэгтэй. Би өөрийнхөө амьдрал дээр ч гэсэн манай оношилгоо худлаа, дэгсдүүлдэг, хэтрүүлдэг ийм юм байдаг гэдгийг мэдэрсэн хүн. Тийм учраас энэ асуудлыг цэгцлээч ээ. Бид болохгүй байгаа зүйлийг нэг, нэгээр ч болтугай цэгцэлдэг л байх хэрэгтэй. Та нар тэгж л ажиллах хэрэгтэй. Тэрнээс,  албан тушаал хөөсөн маягаар ингэж хандвал ажилд амжил гарахгүй ээ. Энэ томилсон дарга нарынхаа төлөө маягаар цаг зуурыг өнгөөрөөгөөд, сайхан тайлбар тавиад ингээд яваад байвал энэ хөгжил, дэвшил гарахгүй. Харин үнэхээр энэ томилсоныг хийсэн ажлын үр дүнгээр тухайн салбарын ажлыг сайжруулж ажиллаж чадвал аль, аль талдаа үр дүнтэй. Нийгэмдээ хэрэгтэй. Тийм учраас өөрөө залуу хүн, ирээдүйд чиглэсэн ийм ажлыг сэтгэл гаргаад хийгээч ээ. Энэ хяналтын тогтолцоог бий болгооч. Иргэдэд тэр итгэлийг нь өг. Үнэхээр манай Монголын эмнэлэг бол гадныхны төвшинд оношилж, эмчилдэг болжээ гэсэн тийм итгэлийг өгөх хэмжээнд өөрөө энэ богино хугацаанд ч гэсэн суурийг нь тавиач гэдгийг би захиж хэлэх гэсэн юм. Тийм бололцоо та нарт байгаа шүү дээ. Тэгээд мэргэжлийн хүн. 

Танай салбарынхан өөрийг чинь томилогдож байгаад талархаж байгаа байх гэж би бодож байна. Энэ гурван жилийн номонд тийм байсан, салбарыг огт мэдэхгүй хүнийг аваачаад тавьчихсан шүү дээ. Улс төрийн тохиролцоогоор болоод. Тийм учраач үүлэн чөлөөний нар гарч байгаа мэт мэргэжлийн хүн очиж байгаа дээр энэ салбарынхаа хийх ёстой гол, гол, байх ёстой тийм ажлуудыг эхлэлийг тавихад анхаарч ажиллаарай гэдгийг хэлэх байна.

Д.Очирбат: -Санал байна.

А.Тлейхан гишүүн.

А.Тлейхан: -Баярлалаа. Эрүүл мэндийн сайдад нэр дэвшиж байгаа Н.Хүрэлбаатар маань үнэхээр өнөөдрийн нийгмийн хүсэн хүлээж байгаа шаардлагыг хангасан хүн байна гэж талархаж байна. Эмнэлгийн асрагчаас эхлээд сумын эмнэлэг, бусад эмнэлгүүдэд ажиллаж, төрийн алба хашиж үнэхээр мэргэшсэн, энэ салбарыг таван хуруу шиг мэддэг ийм хүн томилогдож байгаад их баярлаж байна.

Анхааруулж хэлэх ганц, хоёр зүйл байна. Өнөөдрийн эрүүл мэндийн салбар маань зах зээлийн харилцаанд үнэхээр шилжиж чадаагүй байна. Хуучин тогтолцоо 10 хоног эмнэлэгт хэвтүүлдэг. Тэр хүн эдгэрсэн ч, эдгэрээгүй ч гаргаад явуулчихдаг ийм тогтолцоо байна шүү дээ. Тийм учраас цаашдаа зах зээлийн /өөрөө нэгэнт сургууль, соёлыг нь мэдэж байгаа хүн учраас/ харилцаанд шилжүүлэх алхмуудыг яаралтай хийх шаардлагатай байна. Мэдээж Их Хурлаас авах арга хэмжээ тодорхой. Юуны өмнө эрүүл мэндийн даатгалын хуулийг шинэчлэх ёстой гэдгийг ойлгож байна.

Нөгөө талдаа эрүүл мэндийн салбарын үйл ажиллагаа явуулах, ялангуяа орон нутагт, баг, сум, аймгийн төвд явуулах боломж өнөөдөр их муутай. Алс, холын хүмүүс голдуу Улаанбаатарт асар их зардал гаргаж ирдэг. Энэ байдлыг өөрчлөх, иргэд өөрийнхөө орон нутагтаа оршин суугаа орчиндоо оношилгоо хийлгэж, тэнд эмчлүүлэх тогтолцоо бүрдүүлэх шаардлагатай. Энэ утгаараа төрийн бодлого цэгцэрсэн байдал одоогийн байдлаар бидэнд харагдахгүй байгаа. Бид ямар хэмжээний хөрөнгө гаргаж, ямар барилга, байгууламж, ямар тоног төхөөрөмж, ямар хүн хүч гаргаж тэр нөхцөлийг бүрдүүлэх юм бэ гэдэг тооцоо судалгаа гаргаж, төрийн бодлогыг гаргамаар байна. Асар их хэмжээний хөрөнгө энд мэдээж гарахгүй байх. Тийм учраас цаашдаа эрүүл мэндийн үйлчилгээг иргэдэд ойртуулах чиглэлээр тодорхой бодлого гаргаж, Засгийн газраас Их Хуралд өргөн барих ёстой гэж ингэж бодож байгаа юм.

Цаашдаа бид гурван жил гаруй хугацаанд өөртэй чинь хамт ажиллалаа. Их боломжийн, асуудалд их нааштай ханддаг, тулгатай, тал, талын шийдвэр гаргадаг хүн байна гэж ойлгож байгаа. Ингээд цаашдаа хамтран ажиллая. Дэмжиж ажиллах болно шүү гэж хэлэх байна. Сайн ажиллаарай, амжилт хүсье.

Д.Оюунхорол гишүүн. 

Д.Оюунхорол: -Эрүүл мэндийн салбарт сүүлийн хэдэн жилд мэргэжлийн эмч ер нь сайдаар томилогдоогүй дээ. Өнөөдөр Монгол Улсын Засгийн газрыг, Ерөнхий сайдыг мэргэжлийн ийм бэлтгэгдсэн боловсон хүчнийг оруулж ирж, салбарынх нь нийт ажиллагсдын эрх ашгийг зөв хөндөж тавьж байгаад маш их баярлаж байгаа. Үнэхээр сувилагчаас эмч хүртэлх энэ бүх шатанд, тэр тусмаа Анагаах ухааны их сургуульд мэргэжилтэн бэлтгэх тогтолцоог нь хариуцаж байсан хүний хувьд энэ салбарын зовлон, жаргал хоёрыг бүгдийг мэднэ. Энэ талд нь маш их талархаж байна. Үнэхээр Монгол Улс боловсон хүчний бодлогодоо ийм эргэлт гаргаж байгаад ч маш их баярлаж байгаа. Хоёр, гурван зүйлийг маш их хардаг юм. Ер нь олон нийтийн хүлээлт байгаа гэж ойлгодог. 

Нэгдүгээрт, эрүүл мэндийн салбарын тогтолцоогоо яаж өөрчлөх юм бэ? Сайн, муу байгаа тухай зөндөө яриа байгаа. Тогтолцоогоо яаж өөрчлөх юм бэ? Үнэхээр эрүүл мэндийн салбарын техник, тоног төхөөрөмж, эмчилгээ, оношилгооны асуудал яригдаад байгаа нь цаанаа улсын төсвийн тодорхой хөрөнгө оруулалт нэмэгдээд байгаа боловч, үр дүн байхгүй тухай иргэд маш их ярьдаг юм. Тийм учраас үүнийг сайжруулахын тулд тогтолцооны өөрчлөлтийг хийх шаардлагатай гэж үздэг. Энэ тал дээр манай Эрүүл мэндийн яам, сайд маш тодорхой бодлого гаргаж боловсруулах шаардлагатай байх. Энэ бол өнөөдөр Монголын хүн амын ирээдүйг аврахад маш чухал зүйл болно гэж ингэж ойлгож байгаа.

Дараа нь эрүүл мэндийн салбарт ажиллагсдын нийгмийн асуудлыг шийдвэрлэх, хөдөлмөрийн хөлсний үнэлгээг бодитой болгох шаардлагатай. Асрагч, сувилагчаас авахуулаад нэг хүнд хэдэн өвчтөн ноогдох ёстой байдаг, өнөөдөр манайх стандартаараа хэдийг нэг хүнд хариуцуулаад байгаа юм бэ. Энэ нь өөрөө шударга хөдөлмөрийн үнэлгээ мөн юмуу, биш юмуу? Үнэ, тарифын хувьд тэр хүмүүс нийгмийн асуудал, хөдөлмөрийн хөлсний бодит үнэлгээ байна уу, үгүй юу гэдэгт нь үнэхээр дүн шинжилгээ хийж, мониторинг хийж, анализ хийгээд ямар ч гэсэн энэ тодорхой асуудлуудыг шийдэх тийм шаардлагатай болсон гэж ингэж ойлгодог, ингэж хардаг.

Тэгээд эмчилгээнд тавих стандартыг үнэхээр сайжруулах шаардлагатай. Монгол Улсад үнэхээр зарим нэгэн хүнд, хавдрын төрлийн өвчнийг оношлох оношилгооны багаж, тоног төхөөрөмж дутмаг байгаа. Тийм учраас том клиникийн эмнэлгүүд дээр ядаж энэ багаж тоног төхөөрөмжийг авах, суурилуулах, магадгүй тэр нь төлбөртэй үйлчилгээгээрээ хүмүүс үйлчлүүлчихдэг байвал гадаад руу явдаг тэр урсгал зардал багасна гэж ойлгож байгаа. Тийм учраас ядаж хүн үзүүлээд сонголтоо хийгээд, оношилгоо, эмчилгээгээ хийлгэх тийм боломж, нөхцөл бололцоог нь хангаж өгөөсэй гэсэн ийм асуудлууд дээр манай яам эргэлт гаргаж ажиллах шаардлага байгаа гэж боддог.

Дараагийн дугаарт өрхийн эмч нарын асуудлыг эрх зүйн хувьд зөв зохицуулалттай болгохгүй бол үнэхээр хөдөө, орон нутагт байгаа өрхийн эмч нарын асуудал өмнөх хуулиар нэлээн бүдгэрсэн. Энэ асуудлыг нэг талд нь зөв шийдвэр гаргаж, дэмжиж. 

Өрхийн эмч гэдэг бол өнөөдөр яг иргэдэд хамгийн сайн хүрч үйлчилж байгаа, магадгүй өвчтөнийг урьдчилан сэргийлэх, хүмүүсийн эрүүл мэндийг анхаарах тийм нэгж гэж ойлгож байгаа. Энд тавих төрийн анхаарал, дэмжлэг туслалцаа зайлшгүй шаардлагатай. Энэ асуудлуудад таныг онцгой анхаарч ажиллаасай гэж хүсэж байна. Баярлалаа. Амжилт хүсье.

Д.Очирбат: -Д.Оюунхорол гишүүнд баярлалаа. 

Х.Бадамсүрэн гишүүн.

Х.Бадамсүрэн: -Өнөөдөр Засгийн газрын гишүүн, Эрүүл мэндийн сайдаар жинхэнэ мэргэжлийн хүн томилохоор Ерөнхий сайд санал оруулж ирж байгаа нь үнэхээр, яг өнөөгийн нөхцөлд  шинэлэг зүйл болж байна. Энэ юуг харуулж байна вэ гэхээр Монголын төр, засаг энэ салбарыг илүү ойлгож, илүү хүндэтгэж, энэ салбарт ажиллаж байгаа олон арван мянган эмч, сувилагч, асрагч нарыг ойлгож хүндэтгэж байгаа ийм зүйл гэдгийг зориуд тэмдэглэж хэлэхийг хүсэж байна.

Ер нь сүүлийн жилүүдэд улс төрчид салбарыг удирдана гэсэн иймэрхүү асуудал газар авсан. Энэ бол буруу юм гэдэг нь амьдрал дээр харагдаж байгаа юм. Ерөөсөө салбараа мэдэж байж, ажлаа мэдэж байж, аливаа салбарын өөрийн гэсэн арга технологийг ойлгож байж, бодлого зөв байна, шийдвэр оновчтой байна. Тийм учраас энэ дээр их зөв, зүйтэй гэдгийг хэлье. Цаашид мэргэжлийн сайд энэ салбарын тулгамдсан асуудлууд, олон жил ужгарсан асуудлуудад дорвитой шийдвэрийг гаргах байх, шинэ ажлыг эхлүүлэх байх гэж найдаж байна. 

Энд нэгдүгээрт, юунд анхаарах вэ гэхээр төрийн үйлчилгээг иргэнд бүрт, айл, өрх бүрт хүргэх асуудал байгаа юм. Ялангуяа эрүүл мэндийн үйлчилгээ. Энэ дотроо малчдын асуудал байна. Тэгэхийн тулд бас түрүүн гишүүд хэллээ. Аймгийн төвд өрхийн эмнэлгийг дэмжих ёстой. Өрхийн эмнэлэгт бас ойлгомж муутай асуудлууд бий. Тэрийг тов, тодорхой болгох учиртай. Багийн эмч нарын асуудлыг. Багийн эмчийн цалин хөлсний асуудал, ажиллах боломжоор хангах, тоног төхөөрөмж, эм, тангаар гээд олон асуудлууд бий. Энд анхаараасай гэж хүсэж байна.

Хоёрдугаарт, та бид нараар хэлүүлэлтгүй мэднэ. Цаг, наргүй ажилладаг асрагч нарын асуудал, сувилагч нарын асуудал, эмч нарын асуудал. Тэдгээрийн ачаалал, хариуцлага, түүнд нь тохирсон цалин хөлс дээр анхаарах ёстой.

Эцэст нь юу хэлмээр байна вэ гэхээр, ялангуяа Өмнийн говьд том бүтээн байгуулалтууд хийгдэж байна. Хүн амын тоо эрс өсөж байна. Үүнтэй уялдаад эрүүл мэндийн салбарын материаллаг бааз дутаж байна, эмч нарын тоо дутаж байна. Бүтэц, бүрэлдэхүүн үүссэн нөхцөл байдалдаа тохирохгүй байна. Хэдийгээр яам, С.Ламбаа сайд шийдвэр гаргаж, Цогтцэций сум, Ханбогд суманд нэгдсэн эмнэлгийн статус бий болгосон. Тэрнээс гадна материаллаг баазыг бий болгох асуудал байна. Мөн Гурван тэс сумын асуудал байна. Тэгээд эмчилгээ, оношилгооны төвийг Засгийн газрын үйл ажиллагааны хөтөлбөрт тусгагдсан, тэрийг түргэтгэх гээд олон асуудал байна. Энэ асуудлыг эн тэргүүнд анхаарч, бүтээн байгуулалтын энэ том бүсэд, бусад нийгэм, соёлын зориулалттай ажлыг нь зэрэгцүүлж, магадгүй түрүүлүүлж хийхэд шинэ сайд та онцгой анхаарах байх. 

Үүгээр олон асуудал бий. Энд өнөөдөр цаг бараад яахав. Мэдээж, таныг бид дэмжиж байна. Ингээд томилогдоод  ажилдаа орохоор чинь нарийн ширийн асуудлыг ярьж, хамтарч шийдэхийн төлөө ажиллана. Таныг дэмжиж байна. Амжилт хүсье.

Д.Очирбат: -Х.Бадамсүрэн гишүүнд баярлалаа.

С.Эрдэнэ гишүүн.

С.Эрдэнэ: -Би эхлээд Ерөнхий сайдад нэг асуулт тавимаар байна. Дараа нь нэр дэвшиж байгаа Н.Хүрэлбаатар даргад бас нэг асуулт тавимаар байна.

Өнөөдөр төрийн албаны хамгийн өндөр албан тушаал бол тухайн яам, салбарын Төрийн нарийн бичгийн даргын албан тушаал хамгийн өндөр албан тушаал байдаг. Аль ч яаманд Төрийн нарийн бичгийн даргын гүйцэтгэж байгаа үүрэг бол тухайн яам, салбар дээр хийгдэж байгаа бүх тендерийн үйл ажиллагааг зохион байгуулах, хянах. Мөн Төрийн албаны зөвлөлийн үйл ажиллагааг даргалах, тухайн яам, салбарын хүний нөөцийн бодлого, боловсон хүчний бодлогын асуудлыг Төрийн нарийн бичгийн дарга үндсэндээ хариуцаж, шийддэг. Энэ утгаараа төрийн тухайн салбартаа хамгийн өндөр албан тушаал, төрд тангараг өргөсөн ийм албан тушаал л даа.

Өнөөдөр таны оруулж ирж байгаа зургаан сайд дотор Төрийн нарийн бичгийн даргаар ажиллаж байсан хоёр хүн байгаа юм. Тэрний нэг нь Н.Хүрэлбаатар дарга байгаа юм. 

Би нэг зүйлийг танаас тодруулах гээд байгаа юм. Юу вэ гэхээр тангараг өргөсөн төрийн албан хаагч, тэр дотроо тухайн салбарын хамгийн өндөр албан тушаал, санхүү, хүний нөөц, боловсон хүчний хамаг бодлогыг гартаа барьж байсан хүнийг заавал энэ улс төрийн албан тушаал дээр авчирч, санал оруулж байгаа нь ямар учир агуулгатай юм бэ?

Хоёрдугаарт, улс төрийн албан тушаалд нэр дэвшүүлж байгаа нь шагналын суудал, шагналын нэр дэвшүүлэлт болж байгаа юмуу, ямар учиртай юм бэ? Яагаад заавал тухайн салбарын тангараг өргөсөн төрийн албаны хамгийн өндөр албан тушаалд ажиллаж байсан хүнийг ингэж нэр дэвшүүлж байгаа юм бэ гэдэг нь сонин байна. Та бас энэ дээр өөрийнхөө байр суурийг илэрхийлнэ биз.

Н.Хүрэлбаатар даргаас нэг зүйлийг асуухад, та энэ салбарыг маш сайн мэднэ. Өнөөдөр хэдийгээр түрүүчийн сайдыг жишээлбэл, сая манай Ц.Даваасүрэн зэрэг гишүүн бас шүүмжлэх өнгө аястай байна. Хэдийгээр мэргэжлийн бус байсан ч гэсэн би С.Ламбаа сайдыг боломжийн төвшинд ажилласан гэж ойлгож байгаа. Та өөрөө Төрийн нарийн бичгийн даргаар бас ажиллаж байсан. Тэгэхээр С.Ламбаа сайдын ажлыг та хэрхэн дүгнэж байгаа вэ? Та хамт гурав, дөрвөн жил ажилласан шүү дээ. 

Хоёрдугаарт, тогтолцооны хувьд сая Д.Оюунхорол гишүүн асуусан. Даатгуулагчдад үзүүлж байгаа эмнэлгийн эмчилгээ, үйлчилгээний чанарыг ахиулахад, чанарыг сайжруулахад өнөөдрийн энэ тогтолцоо үнэхээр болохгүй байгаа гэдгийг та өөрөө маш сайн мэдэж байгаа. 

Өнөөдөр Иргэний эрүүл мэндийн даатгалын хуулийн шинэчилсэн найруулсан төсөл одоо хэлэлцүүлэгдэж байгаа энэ хууль. Энэ хуулиар нэг худалдан авагчийн тогтолцоонд шилжүүлэх асуудал. Ер нь цаашдаа эмчнэлгийн эмчилгээ, үйлчилгээний чанарыг ахиулах, иргэд даатгуулагчдад эмнэлгийн эмчилгээ, үйлчилгээг түргэн, шуурхай хүргэх тал дээр та ажлаа юунаас эхэлье гэж бодож байна вэ?

Эцэст нь нэг асуултыг тавихад өнөөдөр эрүүл мэндийн нийт зардлын 8,6 хувийг Эрүүл мэндийн даатгалын сангаас санхүүжүүлж байгаа. 38 орчим хувийг Засгийн газраас санхүүжүүлж байгаа. Нийт зардлыг 49,6 хувийг даатгуулагч буюу иргэн өөрөө карманаасаа төлж, эмчилгээ, үйлчилгээ авч байгаа. Ийм тогтолцоо.

Өнөөдөр нэг бол эрүүл мэндийн нийт зардлын 50 хувийг манай ард иргэд нуруун дээрээ өөрсдөө үүрч явна. Төрийн болон даатгалын үүрэг ачаа, хувь хүний үүрч байгаа ачаа хоёр яг 50/50 хувьтай болчихсон байна. Энэ бол үнэхээр гамшгийн хэмжээнд хүрчихсэн, энэ бол Монгол оронд ядуурлыг нэмэгдүүлэхэд бодит хүчин зүйл болж байгаа ийм тоон үзүүлэлт. Энэ дээр цаашдаа ямар өөрчлөлт, юунаас ажлаа эхэлье гэж та бодож байна вэ гэсэн ийм асуултуудыг тавьж байна. Танд амжилт хүсье.

Д.Очирбат: -Ерөнхий сайдыг микрофонд урьж байна.

С.Батболд: -Би эрхэм гишүүн С.Эрдэнэ маань их сонин асуулт тавьчихлаа гэж бодоод байна. “Төрийн албанд сайн ажилласан хүн, салбараа сайн мэддэг хүнийг яагаад сайдаар тавих гээд байна вэ та” гэж хэлээд байхаар би гайхаад байна. Салбарын сайдад салбараа хамгийн сайн мэддэг, мөнгө, санхүүг нь ч, боловсон хүчнийг ч, бодлогыг хамгийн сайн мэддэг хүнийг л тавих ёстой гэж ингэж ард түмэн ч хүлээгээд байдаг, салбар нь ч хүлээгээд байдаг, мэргэжлийн хүн байх ёстой гээд байдаг. Тэгсэн чинь та яагаад хамгийн мэддэг, хамгийн дээд зэргээр туршлагажсан төрийн нарийн бичгийг тавих гээд байна, энэ шагнал юмуу гээд байх юм. Би үүнийг ёстой ойлгохгүй юм. Өөр хаанаас, ямар хамгийн сайн бэлтгэгдсэн хүнийг тавих болж байна вэ гэдэг нь надад туйлын сонин байгаа учраас сайн ойлгосонгүй.

С.Эрдэнэ: -С.Батболд сайд аа, таны ойлгохгүй байгаа юмыг би тодруулаад асуучихъя. Нэг үгээр хэлбэл өнөөдөр төрд тангараг өргөсөн, тухайн салбарынхаа хүний нөөц,  санхүү, боловсон хүчний бүх асуудлыг мэдэж ажиллаж байсан, туршлагажсан ийм төрийн албан хаагч. Нэг үгээр хэлбэл, аль нэг улс төрийн харьяаллаас түдгэлзсэн, татгалзсан хүмүүс байгаа шүү дээ. Ийм хүнийг өнөөдөр яг тухайн салбартаа төрийн албаны тангараг өргөсөн албан тушаалтны хамгийн өндөр зэрэглэлийн суудал дээр сууж байсан хүнийг энэ суудалд та шагналын журмаар дэвшүүлж байна уу? Үнэхээр таны яриад байгаа шиг, танд өөр боловсон хүчин олдохгүйдээ та тавьж байна уу гэдэг асуулт байна.

Хоёрдугаарт, төрийн нарийн бичгийн дарга гэдэг бол тухайн салбартаа  хамгийн чухал ажлыг хийж байгаа. Тэр чухал ажил хийж байгаа хүнийг татаж аваачиж, өөр албан тушаалд заавал тавих шаардлага байсан юмуу? Ний, нуугүй хэлэхэд өнөөдөр салбарын сайдаасаа илүү бараг тухайн салбарын Төрийн нарийн бичгийн даргын гүйцэтгэж байгаа үүрэг хэд дахин илүү байгаа шүү. Ямар үндэслэлээр та энэ хүнийг дэвшүүлж байгаа вэ гэдгийг би танаас зүгээр асуусан юм. Тэрнээс энд ямар нэг улс төр хийх гэж асуугаагүй. Та миний асуултыг сайхан мушгиад, баахан камер харчихаад улс төр хийгээд байх хэрэггүй л дээ.

С.Батболд: -Сая би хариулчихлаа даа. С.Эрдэнэ гишүүн маань ч гэсэн өөрөө хариулчих шиг боллоо. Ерөнхий сайд бүрэн эрх мэдлийнхээ хүрээнд энэ ажлыг, ажлын туршлага, чадвар, удирдан зохион байгуулах авьяас, мэргэжил, бүх талаасаа хамгийн сайн хийж чадах хүн гэж ингэж оруулж ирж байгаа юм.

Д.Очирбат: -Н.Хүрэлбаатар асуусан асуултад хариулъя.

Н.Хүрэлбаатар: -С.Эрдэнэ гишүүний асуултад хариулъя.

Улсын Их Хурлын гишүүн, Засгийн газрын гишүүн, Эрүүл мэндийн сайд, эдийн засгийн ухааны доктор профессор С.Ламбаа сайдтай би гурван жил хамтран ажилласан. Энэ гурван жил хамтран ажиллах хугацаанд С.Ламбаа сайд эрүүл мэндийн салбарыг хөгжүүлэх, эмнэлгийн тусламж үйлчилгээг чанартай, хүртээмжтэй үзүүлэх чиглэл дээр сэтгэл гаргаж, зүтгэж ажилласан. Үүний үр дүнд ч мөн Засгийн газрын мөрийн хөтөлбөр маань 91,8 хувьтай биелсэн байгаа.

Үйл ажиллагаагаа юунаас эхлэх вэ гэж асуусан. Үүн дээр 2012 оныг бид эмнэлгийн тусламж, үйлчилгээний чанарын жил болгож зарлая гэж байгаа. Бидний боловсруулж байгаа хууль, тогтоол, журам, дүрэм маань яг хэрэгжүүлэх шатан дээрээ ажиллахгүй байна гэсэн иргэдийн гомдол ирж байгаа. Ийм учраас бид эмнэлгийн тусламж, үйлчилгээ явуулж байгаа байгууллагуудын эмнэлгийн тусламж, үйлчилгээ үзүүлж байгаа чанар болон хүртээмж дээр жилийн аян зохион байгуулъя гэж байгаа. Энэ жилийн аяныхаа хүрээнд удирдах ажилтны зөвлөгөөнөөр бид ярилцаад тусгай төлөвлөгөө гаргаж, эмнэлгийн байгууллагууд дээрээ ард иргэдэд эмнэлгийн тусламж, үйлчилгээ чанартай хүрч байгаа тал дээр дотоод хяналтыг бий болгож, өөрсдөө эдийн засгаас болон бусад зүйлээс хамаарахгүй, биднээс хамаарч байгаа зүйлүүдээ эмхэлж, цэгцэлье гэсэн зорилго тавьж байгаа. Тогтолцооны асуудал дээр бид санхүүжилтийн тогтолцоон дээр эрс шинэчлэл хийх шаардлагатай байгаа. Үүн дээр бид хоёр зарчим барьж ажиллах ёстой гэж бодож байгаа.

Нэгдүгээрт, Монгол Улсын иргэн эрүүл мэндийн асуудлаасаа болж эдийн засгийн эмзэг бүлэг буюу ядууралд орохгүй байх зарчмыг баримтлах ёстой.

Хоёрдугаарт, эмч, эмнэлгийн мэргэжилтнүүд маань ажлынхаа үр дүнгээр цалинждаг буюу санхүүждэг байх ийм хоёр зарчмыг баримталж Иргэний эрүүл мэндийн даатгалын тухай хууль, төсвийн хуваарилалт, энэ бүх зүйлүүдийг шинэчилж өөрчлөх шаардлага байгаа юм.

Энэ хүрээндээ Иргэний эрүүл мэндийн даатгалын тухай хуулийг бид хоёр хувилбар дээр ярьж, өчигдөр ажлын хэсэг дээр тодорхой ярьсан байгаа. Энэ хууль маань гарвал ер нь Иргэний эрүүл мэндийн даатгалын тухай хуульд зарчмын хувьд эрс өөрчлөлт бий болж, олон улсын жишигтэй нийцэж алхах тийм боломж нь бүрдэнэ гэж ойлгож байна. Баярлалаа.

Д.Очирбат: -Д.Дондог гишүүн.

Д.Дондог: -Баярлалаа. Би бусад гишүүдтэй санал нэг байна. Хамгийн их олзуурхаж байгаа юм бол нийгэмд нэлээн шүүмжлэлтэй байсан салбар. Мэргэжлийн хүнээр удирдууларгүй, өөр хүмүүс тавиад өчнөөн жил явлаа, улс төрчид удирдлаа гээд. Үүнийг Засгийн газар, Ерөнхий сайд сайн мэдэрсэн байна. Бид ч гэсэн бүгдээрээ үүнийг ойлгож байсан. Ингээд төрийн албыг яг шат дараалан, бүр анхан шатнаас нь хашсан ийм хүн сайд болж байгаад би үнэхээр баяртай байна. Төрийн аль ч алба цаашдаа ийм зарчмаар явбал илүү их үр дүнд хүрнэ гэсэн ийм бодолтой явдаг.

Асрагч, сувилагчийн ажлыг анх хийсэн, орон нутагт анх ажиллаж байсан, эрдэм шинжилгээний байгууллагад ажилласан, өндөр мэдлэгтэй, дадлагатай, туршлагатай, өөрөө энэ салбарыг төрийн нарийн бичгийн даргын хувьд бүрэн хариуцаж удирдаж байсан ийм хүнийг олж тавьж байгаад би баяртай байна. Үүнийг элдвээр ярьж, шүүмжлэх үндэслэл тун бага, байхгүй гэж хэлэх гэж байна даа. Тэгээд Н.Хүрэлбаатар нэр дэвшигчид хэдэн зүйлийг тодруулж хэлье.

Ер нь оношилгооны асуудал дээр түрүүн гишүүд ярьсан. Оношилгооны төв баригдана гэж байгаа. Энэ ажлыг түргэтгэх тал дээр нь сайн анхаараарай гэж хэлэх байна. Тэртэй тэргүй шийдэгдэл, юм нь гарсан бол та үүнийг онцгой барьж аваад, хэдийгээр энэ Засгийн газрын бүрэн эрхийн хугацаа бага ч гэсэн үүнийг сайн анхаарч ажиллаарай гэж хэлэх гэсэн юм.

Хоёрдугаарт, бүх хуулиуд, нэлээн хуулиуд гарчихсан. Эрүүл мэндийн хууль, Иргэний тухай хууль гээд. Энэ хуулиудын хэрэгжилттэй холбогдуулан дүрэм, журам гарч байгаа гэж та сая ярилаа. Эмч нарын мэргэжил дээшлүүлэх асуудал дээр онцгой анхаарч, энэ ажлаа жигдрүүлэх хэрэгтэй байна. Сүүлийн жилүүдэд алдаг, оног болчихсон. Ялангуяа орон нутагт байгаа эмч нар гээд. Тэгэхээр мэргэжлийг нь дээшлүүлээд эмч нарынхаа чанарыг, үйлчилгээнийхээ чанарыг сайжруулах асуудал дээр хоёрдугаарт сайн анхаараарай гэж хэлэх байна.

Гуравдугаарт, төрийн нарийн бичгийн даргаараа та бас мэргэжлийн чадалтай, чадвартай, зохион байгуулах, энэ ажлыг сайн мэддэг, удирдаад авч явах чадалтай ийм хүнийг сонгож авч ажиллуулаарай гэж хэлэх байна.

Ер нь цаашдаа ажиллахдаа ажлынхаа гүн рүү сайн орж, орон нутаг, төвийн томоохон эмнэлгүүд бүгдэд нь хүрч ажиллаж байвал их сайн байна гэж хэлэх байна.

Сүүлийн үед залуу эмч нар, эрдэмтэд их зоригтой шинэ шинэ нээлтүүд, шинэ, шинэ туршилтууд хийж байгаа. Энэ ажлыг сайн дэмжиж өгөөрэй. Ялангуяа багаар мэс засал хийдэг энэ ажил үнэхээр эрч хүч, зоригийг нь сайн дэмжээд өгвөл цаашдаа монголчуудад, ард түмэнд, иргэдэд нэлээн хэрэгтэй ажил шүү дээ. Гадагшаа гардаг хүндрэл, бэрхшээлээсээ ангижирна. Төсөв урсдаг мөнгө нь багасна. Мөн иргэддээ нэлээн тус болох ажил шүү. Тийм учраас энэ эмч нарыг сайн дэмжиж өгөөрэй гэж хэлэх байна. Эмч нарын цалингийн асуудал байгаа. Энэ бол цалингаас гадна ер нь урамшууллын систем боловсруулж, цалинтайгаа хамт мөрдөж явж байхгүй бол дан цалингаар бас энэ арга хэмжээг шийдэж чадахгүй байгаад байгаа юм. 

Эцсийн эцэст төрд ажиллаж байгаа, ялангуяа эрүүл мэндийн салбарт ажиллаж байгаа хүмүүс бол ажиллаж, ажиллаж, ээлжтэй, нойр, хоолгүй ажиллаж, ажиллаж, сүүлдээ эрүүл мэндээрээ хохирч үлдээд байгаа юм. Үүнийг бас сайн, шинэ бодлого, шинэ журам юмуу тийм юм боловсруулаад ороод ирээрэй гэж хэлэх байна. Тэгээд ажиллаж байгаа хүмүүсийнхээ эрүүл мэндийг сайн бодоод, нийгмийн асуудал дээр нь сайн анхаараад, тэгээд багийн эмч нарын унааны асуудал байнга яригдаад байдаг юм. Үүнийг бодлого боловсруулна биз. Эмийн эргэлтийн сан гэж байхгүй байгаад байгаа. Гишүүдийг очихоор “та тийм юм байгуулж өгөөч” гэдэг. Бид нар тэрийг хаанаасаа яаж байгуулах вэ гээд асуудал  гардаг. Энэ хоёр юмыг баг дээр шийдээд өгвөл анхан шатны нэгж дээр хүмүүс ажиллах нь зүгээр, үр дүнтэй болох болов уу гэж бодож байна. Орон нутгийн байдал дээр бас сайн дүгнэлт хийж ажиллаарай гээд танд ажлын их амжилт хүсье гэж хэлэх байна.

Д.Очирбат: -Д.Дондог гишүүнд баярлалаа. Гишүүдээ, Засгийн газрын гишүүн, Эрүүл мэндийн сайдаар томилогдож байгаа нэр дэвшигч Н.Хүрэлбаатараас асуулт, хариулт дууслаа.

Би бас хоёр, гурван зүйл хэлье гэж бодож байна. Манай Байнгын хороонд оролцсон гишүүд танд нэлээдгүй итгэл үзүүлж, энэ салбарыг мэдэх хүн, эмч хүн гэдэг дээр бүгд санал нийлж итгэл үзүүлж байна. Энэ итгэлийг өндөрт авч ажиллаарай гэдгийг бас хэлмээр байна.

Хоёрдугаарт, Улсын Их Хурал дээр бид өнгөрсөн хугацаанд эрүүл мэндийн салбарын шинэчлэлийн асуудлыг ярьсан. Эрүүл мэндийн цогц шинэчлэлийн асуудал дээр хууль, эрх зүйн орчинг Эрүүл мэндийн хууль, Эрүүл мэндийн даатгалын хуулийг иж бүрнээр нь шинэчилж өгч байгаа. Тийм учраас эрүүл мэндийн салбар маань өнөөдөр магадгүй 20, 25 жилийн хоцрогдолтой гээд байдаг. Энэ хоцрогдлыг хурдан нөхөж ажиллах. Эрүүл мэндийн салбарынхаа төлөө бас дуу хоолой нь болж ажиллах, энэ салбартаа Төрийн нарийн бичгийн дарга, төрийнхөө зүгээс хийж байсан өндөр албан тушаал хашиж байсан хүний хувьд сайдынх нь ажлыг хаших гэж байгаа хүний хувьд энэ салбарынхаа төлөө эрх ашгийг хамгаалж ажиллаарай гэдгийг бас хэлмээр байна.

Дээр нь өнөөдөр эхийн эндэгдэл, аборт, хүсээгүй жирэмслэлтийг таслан зогсоох зохис муутай, хүмүүнлэг муутай үйл явдлууд нийгэмд эрүүл мэндийн салбарт их гарч байгаа. Үүнийг таслан зогсоох ёстой. Монгол Улсынхаа үрсийг олон болгох, эрүүл мэндийн салбартаа анхаарах гол асуудлын нэг нь энэ байх ёстой гэдгийг нэмж эмч хүний хувьд хэлмээр байна. 

Ингээд Н.Хүрэлбаатар нэр дэвшигчээс асуух асуулын хариулт дуусаж байна. Ингээд дэмжиж байгаа гишүүд Н.Хүрэлбаатар нэр дэвшигчийг Монгол Улсын Засгийн газрын гишүүн, Эрүүл мэндийн сайдаар дэмжиж байгаа гишүүд гараа өргөнө үү.

Гишүүдийн олонхийн саналаар санал дэмжигдлээ.
90 хувийн дэмжлэгтэйгээр Н.Хүрэлбаатар нэр дэвшигч дэмжигдлээ. Та бүхэнд баярлалаа.

Байнгын хорооны санал, дүгнэлтийг би өөрөө уншъя.

Хоёр дахь асуудалдаа оръё. Манай хоёр дахь асуудал Инновацийн тухай нэгдсэн хуулийн төсөл орж ирж байгаа.

Төслийн анхны хэлэлцүүлэгт бэлтгэсэн талаарх танилцуулгыг ажлын хэсгийн ахлагч С.Бямбацогт танилцуулна.

С.Бямбацогт: -Гишүүдийнхээ энэ өглөөний амар, амгаланг айлтгая. Монгол Улсын Засгийн газраас өргөн мэдүүлсэн 2011 оны 11 дүгээр сарын 21-ний өдрийн Инновацийн тухай хуулийн төсөл, Улсын Их Хурлын гишүүн Н.Ганбямба, Н.Энхболд, Батсуурь, Д.Дондог, Ц.Сэдванчиг, Э.Мөнх-Очир нараас өргөн мэдүүлсэн Технологийн инновацийн үйл ажиллагааг дэмжих тухай хуулийн төслүүдийг Улсын Их Хурлын чуулганы 2011 оны 12 дугаар сарын 22-ны нэгдсэн хуралдаанаар хэлэлцэх эсэх асуудлыг шийдвэрлэж, анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Тус Байнгын  хорооноос Улсын Их Хурлын гишүүн С.Бямбацогт, Х.Бадамсүрэн, Баярсайхан, Н.Ганбямба, А.Тлейхан нарын бүрэлдэхүүнтэй ажлын үндсэн болон дэд хэсгийг байгуулан ажилласан. Энэ хугацаанд ажлын үндсэн болон дэд хэсэг нэлээн олон асуудлыг хэлэлцэж ярилцаж, Байнгын  хороонд оруулж ирж байна.

Нэгдүгээрт, энэхүү хуулийн төсөл батлагдан гарснаар шинэ мэдлэг, технологийг үйлдвэрлэл, үйлчилгээнд нэвтрүүлэн ашиглах замаар нийгмийн баялаг бүтээх үйл ажиллагааг үр ашигтай зохион байгуулах, зохицуулах эрх зүйн орчин бүрдэнэ гэж үзэж байгаа. Ингэснээр манай улсын эдийн засаг, шинжлэх ухаан, аж үйлдвэрийн салбарт дараах эерэг үр дагавруудыг бий болгоно гэж үзэж байгаа. Хуримтлагдсан оюуны капитал, мэдлэг, технологийг эдийн засгийн эргэлтэнд оруулж бий болсон орлогоос эрдэм шинжилгээний ажилд эргэн хөрөнгө оруулах боломжууд бий болно, тэргүүний техникийн дэвшил, технологийг Монгол Улсдаа ашигладаг болно. Эрдэм шинжилгээ, судалгааны байгууллага болон хувийн хэвшлийн хоорондын хамтын ажиллагаа идэвхжинэ. Шинжлэх ухаан, технологийн үйл ажиллагаа аж үйлдвэрийн салбарын үйл ажиллагаатай харилцан уялдаатай болно. Их, дээд сургуулийн дэргэд инновацийн үйл ажиллагааг дагнан эрхлэх зорилгоор гарааны компаниуд бий болно. 

Монгол Улсад өнөөдөр нам технологитой бүтээгдэхүүнийн эзлэх хувь, хэмжээ нийт эдийн засагт 98 хувийг эзэлж байгаа. Өндөр  технологийн агууламжтай бүтээгдэхүүн үндсэндээ байхгүй гэж хэлэхээр байгаа. Дундаж технологийн агууламжтай бүтээгдэхүүн нийт экспортын 1,6 хувийг л эзэлж байгаа. Эндээс бид Инновацийн тухай хуулийг баталснаар дундаж болон өндөр технологийн бүтээгдэхүүний эдийн засагт эзлэх хувь хэмжээг нэмэгдүүлнэ гэж үзэж байгаа юм.

Ажлын хэсэгт хоёр хуулийн төсөл ирсэн байгаа. Засгийн газрын өргөн барьсан төсөл, гишүүдийн өргөн барьсан төсөл. Энэ хоёр хуулийн төслийг нэгтгэсэн. Нэгтгэхдээ хуулийн шинжлэх ухаан, технологийн паркын тухай, Венч сангийн тухай, Санхүүгийн зохицуулах хорооны эрх, үүргийн тухай, Инновацийн тэргүүлэх чиглэлийн тухай асуудлуудыг нэмж оруулсан.

Иймд энэхүү хуулийг хэлэлцэж, шийдвэрлэж өгөхийг Байнгын хорооны гишүүд та бүхнээс хүсье. Анхаарал тавьсанд баярлалаа.
Д.Дондог: -С.Бямбацогт гишүүнд баярлалаа.

Танилцуулгатай холбогдуулан асуулт асуух гишүүд нэрээ өгье. Асуулт асуух гишүүд байна уу?

-Алга байна.

Зарчмын зөрүүтэй саналуудаар санал хураалт явуулъя. Ирцээ бүрдүүлээрэй. Ер нь хурлын ирц бүрдсэн. Эдийн засгийн байнгын хороо руу зарим нь орчихлоо. Саналаа хурааж байя. Боломжгүй нөхцөл гарвал зогсоочихъё. Та бүхэн анхааралтай сонсоорой.

С.Эрдэнэ: -Горимын санал байна. Зарчмын зөрүүтэй санал хураагаад Инновацийн тухай хууль бол ойлгомжтой шүү дээ. Ер нь манайд зайлшгүй хэрэгтэй, нэн яаралтай энэ асуудлыг шийдэх ёстой ийм л асуудлын нэг.

Зарчмын зөрүүтэй саналыг хураагаад, энэ хууль дээр өөр яриад байх юм байхгүй болохоор зарчмын зөрүүтэй саналыг заавал нэг бүрчлэн хураах шаардлага байгаа юмуу? Багцлаад хурааж болохгүй юу?

Д.Дондог: -Асуудлыг ойлгож байна. Гэхдээ дэгээр болохгүй л дээ. Нэг бүрчлэн хураана. Уншаад, та бүхэн гараа өргөөд явна. Сая Ц.Дашдорж, Ц.Даваасүрэн, А.Тлейхан гишүүд дэмжиж байна гээд гарлаа. Эдийн засгийн байнгын хороон дээр орохоор явлаа. Би уншаад хураагаад явъя. Тэрийг оруулаад тооцоод яваарай.

ИННОВАЦИЙН ТУХАЙ ХУУЛИЙН ТӨСӨЛ БОЛОН ХОЛБОГДОХ БУСАД ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛҮҮДИЙН ТАЛААРХ  АЖЛЫН ХЭСГИЙН САНАЛЫН ТОМЬЁОЛОЛ

1.Төслүүдийг нэгтгэхдээ Засгийн газрын өргөн мэдүүлсэн Инновацийн тухай хуулийн төслийг суурь болгох гэсэн саналыг дэмжиж байгаа гишүүд гараа өргөе. Гишүүд санал хураалт явагдаж байна. 

Гишүүдийн олонхийн саналаар санал дэмжигдлээ.
2.Төслийн 1.1 дэх хэсгийн “эзэмших” гэсний дараа “, ашиглах” гэж нэмэх саналыг дэмжиж байгаа гишүүд гараа өргөе.

Гишүүдийн олонхийн саналаар санал дэмжигдлээ.
3.Төслийн 2.1. дэх хэсгийн “Патентын тухай” гэсний дараа “Үйлдвэрлэл, технологийн паркийн эрх зүйн байдлын тухай
, Хөрөнгийн үнэлгээний тухай
 хууль,” гэж нэмэх саналыг дэмжиж байгаа гишүүд гараа өргөе.

Гишүүдийн олонхийн саналаар санал дэмжигдлээ.
4.Төсөлд дор дурдсан агуулгатай 3.1.8 дахь заалт нэмэх:
“3.1.8.“гарааны компани” гэж инновацийн бүтээгдэхүүн үйлдвэрлэх зорилгоор үүсгэн байгуулагдсан, зах зээлд бүтээгдэхүүн, үйлчилгээ нийлүүлж эхлээгүй байгаа компанийг;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар санал дэмжигдлээ.
5.Төсөлд дор дурдсан агуулгатай 3.1.10 дахь заалт нэмэх:
“3.1.10.“роялти” гэж оюуны өмчийг лицензийн гэрээгээр ашиглан олсон ашгаас лиценз түрээслүүлэгчид ногдох хувь хэмжээг;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар санал дэмжигдлээ.
6.Төсөлд дор дурдсан агуулгатай 3.1.11 дэх заалт нэмэх:
“3.1.11.“венч сан” гэж инновацийн үйл ажиллагааг санхүүжүүлэхэд чиглэгдсэн, энэ хуульд заасан үйл ажиллагаа эрхлэх зорилгоор Иргэний хуулийн 481.1-т заасны дагуу байгуулагдсан иргэн, хуулийн этгээдийн нэгдлийг;”  гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар санал дэмжигдлээ.
7.Төсөлд дор дурдсан агуулгатай 3.1.12 дахь заалт нэмэх:
“3.1.12.“менежментийн гэрээ” гэж энэ хуулиар тогтоосон шаардлагад нийцүүлэн венч сангийн активыг удирдах талаар сангийн удирдлага менежментийн компанитай байгуулсан гэрээг;” гэсэн саналыг дэмжиж байгаа гишүүд гараа өргөе.
Зөвшөөрсөн

10

Татгалзсан

0

Бүгд


10

Гишүүдийн олонхийн саналаар санал дэмжигдлээ.
8.Төсөлд дор дурдсан агуулгатай 3.1.13 дахь заалт нэмэх:
“3.1.13.“менежментийн компани” гэж венч сантай байгуулсан гэрээний дагуу түүний активын удирдлагыг хэрэгжүүлж байгаа тусгай зөвшөөрөл бүхий компанийг;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар санал дэмжигдлээ.
9.Төсөлд дор дурдсан агуулгатай 3.1.14 дэх заалт нэмэх:
“3.1.14.“шинжлэх ухааны парк” /цаашид “парк” гэх/ гэж өндөр технологи, инновацийн бүтээгдэхүүний үйлдвэрлэлийг хөгжүүлэх зорилгоор энэ хуулиар тогтоосон чиг үүргийг хэрэгжүүлэх тусгайлсан газар нутагтай, үйлдвэрлэл, үйлчилгээ, нийгмийн дэд бүтэц бүхий цогцолборыг;” гэсэн санал байна. Д.Оюунхорол гишүүн асуулт асууя.
Д.Оюунхорол: -Баярлалаа. Энэ их зөв л дөө. Шинжлэх ухааны парк байгуулах. Энэ асуудлыг их олон жил ярьсан. Бас шийдвэрлэж чадахгүй явсан. 
Манай Шинжлэх ухааны академи, Боловсролын яам энэ асуудлаар нэлээн олон удаа ярьж байсан. Ер нь эдийн засгийн хувьд боломж бүрдэхгүй байсан гэж ойлгож байгаа. Паркыг байгуулах байршил, үйл ажиллагааны чиглэлийн бүс бол ер нь удирдлагын асуудал, санхүүжилт нь хаана, ямар харьяалалтай байх, үйл ажиллагааных нь чиглэл хаана байх, ямар бүтэцтэй байх юм бэ гэдэг асуудлыг яах юм бэ? Энэ асуудалд хариулт өгөөч.

Д.Дондог: -Д.Оюунхорол гишүүний асуултад С.Бямбацогт гишүүн хариулъя.

С.Бямбацогт: -Ажлын хэсэг дээр хоёр хуулийг нэгтгэсэн гэж би түрүүн хэлсэн. Засгийн газраас өргөн барьсан хуулиар бол шинжлэх ухааны паркын удирдлага, бүтэц, зохион байгуулалт Боловсрол, соёл, шинжлэх ухааны яаманд харьяалагдахаар. Гишүүдээс өргөн барьсан хуулиар бол Инновацийн асуудал эрхэлсэн төрийн захиргааны байгууллагад харьяалагдахаар ийм байсан. Ажлын хэсэг энэ дээр нэлээн нухацтай, олон удаа ярилцсан. Нэлээн шийдэх ёстой асуудал бол энэ байгаа. Энд олон хуулиудыг харьцуулж үзсэн. Шинжлэх ухааны тухай хуулиар бол Шинжлэх ухааны академи Боловсрол, соёл, шинжлэх ухааны яам зөвхөн сургалт явуулах, судалгаа хийх, эрдэм шинжилгээний ажлууд явуулах ийм чиг үүрэгтэй. Өөрөөр хэлбэл, эдийн засгийн, бизнесийн, үйлдвэрлэлийн үйл ажиллагаа руу оролцохгүй /салбарын яам маань/ ийм байгаа. 

Инноваци гэдэг үг маань, инноваци гэдэг ойлголт, үйл ажиллагаа маань бий болсон мэдлэгийг, бий болсон оюуны бүтээлийг үйлдвэрлэлд нэвтрүүлээд баялаг болгох, мөнгө болгон хувиргах үйл ажиллагааг хэлж байгаа юм. Зөвхөн эрдэмтэд, судлаачдын оюуны бүтээлийг. Энэ үүднээс аваад үзвэл инновацийн асуудал эрхэлсэн төрийн захиргааны төв байгууллагатай байх нь зүйтэй гэж үзсэн. Энэ хуулиуд дээр ч гэсэн байж байгаа юм. Шинжлэх ухааны технологийн тухай хуулийн дагуу Шинжлэх ухаан, технологийн зөвлөл нь шинжлэх ухаан, технологийн талаарх төрөөс баримтлах бодлогын талаар санал боловсруулах бодлогын хэрэгжилтэд үнэлэлт өгөх, шинжлэх ухаан, технологийг хэрэгжүүлэх үйл ажиллагааг уялдуулан зохицуулах талаарх зөвлөмж гаргах үүрэг бүхий орон тооны бус зөвлөл байдаг гэж байгаа юм.
Д.Дондог: -Хариулт болсон уу?

Д.Оюунхорол: -Хариулт ерөөсөө болсонгүй.

С.Эрдэнэ: -Би бол Д.Оюунхорол гишүүний саналыг дэмжээд байна. Одоо үлгэн салган явдгаа боливол яасан юм бэ? С.Бямбацогт гишүүн ээ, наад дээрээ  дорвитойхон өөрчлөлт хийгээд явчих л даа.
Шинжлэх ухааны парк байгуулах асуудал, ер нь хуучирсан тоног төхөөрөмжөөсөө салбал яасан юм бэ? Нэг л машин дээр явсаар байтал элэгдэж дууслаа шүү дээ. Хэрвээ шинэ хууль оруулаад шинэ юм хийх, шинэ юм эхлэх гэж байгаа бол жаахан зоригтой, дорвитойхон шиг өөрчлөөд, урагш нь чирээд явбал яасан юм бэ? Наад дээр чинь, би Д.Оюунхорол гишүүний саналыг л дэмжиж байна.

Д.Оюунхорол: -С.Бямбацогт гишүүн ээ, би нэг асуулт тодруулъя. Саяын асуултад С.Бямбацогт гишүүн арай өөр хариулт өгчихлөө. Би Засгийн газраас оруулж ирсэн бүтцийг нь битгий өөрчлөөч ээ. Бид нар хоёр эзний нэг зарц гэдэг шиг ийм бүтцийг бий болгох гэж байна. Толгой нь Шинжлэх ухаан, технологийн сан, Боловсрол, соёл, шинжлэх ухааны яам. Энэ бүтцээ Засгийн газраас мэдэж оруулж ирж байгаа шүү дээ. Тэгэхээр үүнийг нь салгаад, шинжлэх ухааны парк байгуулахаараа Үндэсний шинэтгэлийн хороо авчихна гэхээр наадах чинь хоёр эзэнтэй, нэг зарц бий болох нь ээ. Тийм учраас наадах чинь ойлгомжгүй. 
Инновацийг ойлгож байна. Үнэхээр үйлдвэрлэлд хэрэгжүүлэх, нэвтрүүлэх чиглэлээр үнэхээр тодорхой ахиц гаргах гээд энэ хууль явж байгаа нь ойлгомжтой. Ганцхан бүтцийг нь өнөөдөр Үндэсний шинэтгэлийн хороо гэдэг байгууллага чинь ямархуу нэг хаяг, статустай, ямар үйл ажиллагаа явуулж байгааг бид нар бүгдээрээ маш сайн мэдэж байгаа. Тийм учраас тэр байгууллага дээр аваачаад үүнийг өгчихөөр наад ажил чинь тэгээд л зогсчихно. Хүний оюуныг үнэлж, эрдэмтэн, судлаачдын бүтээлийг шинжлэх ухаан, техникт нэвтрүүлье, үнэхээр мэдлэгт суурилсан эдийн засгийг хөгжүүлж бий болгоё гэж бодож байгаа бол энэ бүтэц нь Засгийн газрын оруулж ирсэн саналаараа явах нь зүйтэй. Тийм учраас С.Бямбацогт гишүүн ээ, энэ асуудалд нэлээн хариуцлагатай хандаж өгөөч гэж бодож байна.
Би энд манай салбарынхан орж ирсэн, Шинжлэх ухаан, технологийн сангийн Ган-Эрдэнэ өөрөө орж ирсэн байх шиг байна. Ингэж өгөх нь зөв гэж та нар бодож байгаа юу? Академи юу гэж үзэж байгаа вэ? Энэ асуултандаа хариулаач.

С.Бямбацогт: -Энэ дээр би нэмээд хариулчихъя. 

Д.Дондог: -Хариулах нь яахав, энэ чинь яг тодорхойлж явж байгаа шүү дээ. Яг асуудал дээр нь орж ирээд ярилцвал яасан юм бэ?

С.Бямбацогт: -Асуудал нь орж ирээгүй байна л даа. Орохоос нь өмнө урьдчилаад яриад байна. Паркын эрхлэх асуудал гэдэг юм бол Засгийн газрын хууль дээр байхгүй юм байна. Уучлаарай, би буруу хэлчихсэн юм байна шүү. Боловсролын яаманд харьяалуулна гэсэн юм Засгийн газрын өргөн барьсан хуулин дээр байхгүй байна. 
Д.Дондог: -Асуудал ороод ирэхээр нь ярья. Одоо бол зүгээр тодорхойлолт өгсөн юм явж байгаа юм.

Д.Оюунхорол: -Д.Дондог гишүүн ээ, би Ган-Эрдэнээс асуулаа шүү дээ. Энэ бол маш том асуудал нь юм. Энэ хуулийн гарч байгаа зорилго нь. Үүнээс салгаж ойлгож болохгүй ээ, Д.Дондог гишүүн ээ. Та миний асуултанд Ган-Эрдэнээр хариулуулъя.

Д.Дондог: -Дэгээрээ зүгээр тодорхойлолтоо эхэлж ярьчихаад дараа нь асуудлаа ороод ирэнгүүт ярьчихвал амар байхгүй юу.

С.Бямбацогт: -Манай ажлын Ган-Эрдэнэ, Ганбат хариулаарай.

Д.Дондог: -Нэрээ хэлээд хариулъя.
Ган-Эрдэнэ: -Би хариулъя. Шинжлэх ухаан, технологийн сангийн захирал. 

Энэ асуудалтай ер нь холбоогүй шүү дээ. Ажлын хэсэг дээр өчигдөр ярьж байгаад бид нар хагалж чадаагүй. Шинэтгэлийн хорооны Н.Ганбямба гишүүний өргөн барьсан хуулинд Шинэтгэлийн хороо буюу Инновацийн асуудал хариуцсан төрийн захиргааны байгууллага гэдэг дээр оруулна гэсэн юм. Манай яам бол шинжлэх ухаан, технологи, сургалт хариуцсан төрийн захиргааны төв байгууллага гээд Боловсрол, соёл, шинжлэх ухааны яам буюу Засгийн газрын гишүүн хариуцна гэсэн байгаа. Энэ дээр бид санал зөрөөд ингээд оруулж ирж байгаа нь энэ. Энэ үндэслэлээ би товчхон тайлбарлая. Бид хэд хэдэн удаа Хятадын Шинжлэх ухаан, технологийн яамтай харилцаж, 2-3 удаа бид Хятадын шинжлэх ухааны парк үзэх, танилцах, тэдний бүтэцтэй биечлэн танилцах ийм аялал хийсэн. Тэрний нэгэнд Д.Оюунхорол гишүүн өөрөө орж явсан. Хятадын Шинжлэх ухаан, технологийн яам бол Шинжлэх ухааны парк байгуулах асуудал дээр ер нь дэмжлэг, тусламж үзүүлье. Ядахдаа зураг төслийн талд нь дэмжлэг үзүүлье гэсэн юм. Тэгээд төлөөлөгч ирсэн. Манай яамны холбогдох хүмүүстэй уулзсан. Нийгмийн бодлого, боловсрол, соёл, шинжлэх ухааны байнгын хорооны дарга Д.Очирбат гуайтай ч уулзсан юм. Ерөнхийдөө тусламж авах газар маань бараг л Хятад болчих гээд байна.

Хоёрт, шинжлэх ухааны паркт оюуны өмчөө үйлдвэрлэл, практикт нэвтрүүлэх хүмүүс бол манай эрдэмтэн, судлаачид. Энэ бол манай яаманд харьяалагддаг. Манай Шинжлэх ухааны академи ч, том, их дээд сургуулиуд ч цөмөөрөө Боловсрол, соёл, шинжлэх ухааны яаманд харьяалагддаг. Шинжлэх ухааны парк бол эрдэмтэд өөрөө гардан үйлдвэр, практикт юмаа нэвтрүүлэх, туршиж үзэх ийм газар, талбар юм. Тийм учраас манай яам ийм аргумент дэвшүүлээд байгаа.

С.Бямбацогт: -Ганбат дарга бас хариулчихъя.

Ганбат: -Үндэсний хөгжил, шинэтгэлийн хорооны Инновацийн газрын дарга Ганбат байна. Шинжлэх ухааны паркын асуудал бол ажлын хэсэг дээр нэлээн их маргаан дэгдээсэн. Бид нар тал бүрээс нь ярьсан. Хоёр хуулийн төсөл дээр хоёуланд нь байгаагүй. Хуулийн төслийг хэлэлцэх эсэхийг нэгдсэн чуулган дээр ярих үеэр парк болон венч сангийн асуудлыг боловсруулж оруулж ир гэсний дагуу сүүлд орж ирсэн юм.
Шинжлэх ухааны парк гэдэг бол нэлээн өргөн ойлголт байгаа. Гол нь энд өндөр технологийн бүтээгдэхүүн үйлдвэрлэдэг компани, гарааны компани гэж манай хуулин дээр орж байгаа энэ компаниудыг олноор нь гаргадаг тийм бүтэц, эдийн засгийн тусгай бүсийг шинжлэх ухааны парк гэж олон улсад ойлгогдог. Энэ дотор гол нэгж нь нэгдүгээрт, технологийг олноор нь гаргаж чадах Технологийн их сургууль байх ёстой. Хоёрдугаарт, венч сангууд байх ёстой. Хөрөнгө оруулалт хийх ёстой. Гуравдугаарт, мөн энэ гарсан, үйл ажиллагаагаа явуулдаг компаниуд байх ёстой юм. Тэгэхээр энэ эдийн засгийн нэлээн том ойлголт болж ирнэ. Статустай.
Хамгийн сонгодог жишээ бол Цахиурын хөндий шинжлэх ухааны парк байгаа. Шинжу санс парк гэхх зэрэг. Зөвхөн энэ шинжлэх ухааны паркт эрдэмтэд өөрсдийнхөө үйл ажиллагааг нэвтрүүлдэггүй. Энд өндөр технологийн компаниуд бас орж ирж үйл ажиллагаа явуулдаг. Эрдэмтдийн бий болгосон судалгааны үр дүнг авч цааш нь үйлдвэрлэл болгодог венч капиталистууд интерпронер капиталистууд энд үйл ажиллагаа явуулдаг юм. Тэгэхээр шинжлэх ухааны парк гэдэг нэрнээсээ болоод энэ салбар руу явах нь буруу гэж үзэж байна. Гол нь энэ бол эдийн засгийн бүс гэдгийг ойлгох хэрэгтэй.
Аж үйлдвэр, технологийн паркын тухай хууль байгаа. Тэрнээс нэлээн их ялгаатай. Гол ялгаа нь юу вэ гэхээр тодорхой зах зээл дээр танигдсан, технологи нь бэлэн болчихсон, хуучин танигдсан ийм бүтээгдэхүүнүүдийг бөөнөөр үйлдвэрлэх биш, цоо шинэ технологи, цоо шинэ бүтээгдэхүүнийг түшиглэж үйлдвэрлэл явуулдаг ийм тусгай эдийн засгийн зонн юм.

Д.Дондог: -С.Бямбацогт гишүүнээс асууя. Энэ тодорхойлолт дээр юу болохгүй болчихоод байгаа юм бэ? Энэ чинь зүгээр л тодорхойлолт л байна шүү дээ. 
С.Бямбацогт: -Тодорхойлолтоор бид саналаа хураагаад явчих бүрэн бололцоотой.

Д.Дондог: -Би үүнийг санал хураалгах юмуу, зарчмын өөр санал гарч ирэх гээд байгаа юмуу?

С.Эрдэнэ: -Одоо наадахаа хураагаад, энэ асуудал орж ирэхээр хэлэлцье л дээ.

С.Бямбацогт: -Хураагаад явчихъя.

Д.Дондог: -Би дахиад уншъя.

9. Төсөлд дор дурдсан агуулгатай 3.1.14 дэх заалт нэмэх:
“3.1.14.“шинжлэх ухааны парк” /цаашид “парк” гэх/ гэж өндөр технологи, инновацийн бүтээгдэхүүний үйлдвэрлэлийг хөгжүүлэх зорилгоор энэ хуулиар тогтоосон чиг үүргийг хэрэгжүүлэх тусгайлсан газар нутагтай, үйлдвэрлэл, үйлчилгээ, нийгмийн дэд бүтэц бүхий цогцолборыг;” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.
10.Төсөлд дор дурдсан агуулгатай 3.1.15 дахь заалт нэмэх:
“3.1.15.“паркийн удирдлага” гэж паркийн үйл ажиллагааг удирдан зохион байгуулах, хэвийн үйл ажиллагаа явуулах орчин, нөхцөлөөр хангах чиг үүрэгтэй хуулийн этгээдийг;” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

С.Бямбацогт: -Яагаад 6 байгаад байгаа юм бэ? Бүгд гар өргөөд байхад. Бүгд дэмжиж байхад яагаад 6 байгаа юм бэ?

Д.Дондог: -Бүгд дэмжигдээд явж байна. 

11.Төсөлд дор дурдсан агуулгатай 3.1.16 дахь заалт нэмэх:
“3.1.16.“паркийн нэгж” паркийн нутаг дэвсгэрт үйл ажиллагаа явуулах аж ахуйн нэгж, эрдэм шинжилгээний байгууллага болон сургууль, эмнэлэг, харилцаа, холбоо, эрчим хүчний зэрэг нийтлэг үйлчилгээ үзүүлдэг байгууллагыг.” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

12.Төслийн 5.1 дэх хэсгийг дор дурдсанаар өөрчлөн найруулах:
“5.1.Инновацийн үйл ажиллагааны удирдлагын тогтолцоо нь Засгийн газар, Яам, агентлаг, Өндөр технологи, инновацийн зөвлөл, Үндэсний хөгжил, шинэтгэлийн асуудал эрхэлсэн төрийн захиргааны байгууллага, нутгийн захиргааны байгууллагаас бүрдэнэ.” гэсэн  санал.
Энэ заалт дээр Д.Оюунхорол гишүүн.

Д.Оюунхорол: -Шинжлэх ухаан, технологийн сан, академийг оруулъя гэсэн саналтай байна. Энэ томъёолол дотор. Хүний оюуныг үнэлдэг энэ үнэлэмжээ бид нар өөрчилж, дээшлүүлэх хэрэгтэй байна шүү дээ. Өнөөдөр жижиг, дунд үйлдвэрийг хөгжүүлэх, үйлдвэрлэлийг хөгжүүлэх чиглэлээр бие даасан тусгай яам байгаа шүү. Бүтэцтэй шүү, наадах чинь. Тэнд манай Үндэсний шинэтгэлийн хороо их өөр юм хийгээд, тайлбар хийгээд сууж байна шүү дээ. Монгол Улсад үйлдвэрлэлийг хөгжүүлэх чиглэлээр бие даасан яам байна. Эрдэмтэн судлаачдын хийсэн шинжлэх ухааны бүтээлийг үйлдвэрлэлд хэрэгжүүлэх, нэвтрүүлэх, эдийн засагт суурилсан, мэдлэгт суурилсан ийм асуудлыг шийдье гэдгийг энэ хуулиараа  оруулж ирэх гэж байгаа гэж би ойлгоод байгаа. Тэгэхээр үүнийг бүр салгаж хаяад, Шинжлэх ухааны академи, шинжлэх ухаан, технологийн санг нь байхгүй болгоод, зөвхөн үйлдвэрлэл, үүнийг хувийн хэвшил рүү чиглүүлэх гэж байгаа юм гэж ярьж байгаа бол энэ чинь арай өөр ойлголт болоод явчихна. Тэгэхээр тэнд тайлбар хийсэн хүнийг би арай зөрүү юм хэлчихлээ гэж бодож байна. Тийм учраас энэ асуудлаа ингэж, эрдэмтдээс нь хамгийн өндөр бүтээл, технологиудыг нь хийчихээд мөнгө, санхүү байхгүйгээсээ болоод шинжлэх ухаанд нэвтрүүлж чадахгүй байгаа асуудлыг шийдэхэд энэ асуудал дэм болно гэж үзэж байгаа шүү дээ. Өнөөдөр үүнийг нь салгаж авч үзье гэж яриад сууж байгаа нь, бид нар цаг үеэсээ хоцорсон сэдэв ярьж байна. Ингэж арай болохгүй.

Д.Дондог: -Энэ дээр С.Бямбацогт гишүүн асуултад хариулъя.

С.Бямбацогт: -Д.Оюунхорол гишүүний асуултад хариулъя. Д.Оюунхорол гишүүний хөндөж байгаа асуудал бүгдээрээ энд орчихсон явж байгаа. Засгийн газар гэж юу вэ? Засгийн газар гээд энд байж байна шүү дээ. Засгийн газар гэдэгт чинь Боловсрол, соёл, шинжлэх ухааны яам харьяалагддаг. Засгийн газар дотор байдаг. Боловсрол, соёл, шинжлэх ухааны яам дотор Шинжлэх ухааны академи чинь байж байдаг. Энд бүгд орчихсон байгаа биз дээ? Өндөр  технологийн инновацийн зөвлөл гээд байгаа. Энэ өндөр технологийн зөвлөл дотор нь Шинжлэх ухааны академи нь явж байгаа.

Д.Оюунхорол: -С.Бямбацогт гишүүн ээ, би ойлгож байгаа. Үндэсний шинэтгэлийн асуудал эрхэлсэн төрийн захиргааны байгууллага гэдэг чинь, тэгвэл Засгийн газар, яам, агентлаг гэдэг бүтэц дотроо орно гэж үзээд энэ томъёоллоо аваад хаячих. Адилхан аваад хая. Тэгээд дараа нь тэрийгээ Засгийн газарт буцаах санал тавиад. 

Үндэсний шинэтгэлийн асуудал эрхэлсэн төрийн захиргааны байгууллага гэдгийг авч хаяъя гэдэг санал хураалгая.

Д.Дондог: -Хэрвээ шинжлэх ухаан гэдэг маань Засгийн газар, яамандаа орж байгаа бол Үндэсний хөгжил, шинэтгэлийн асуудал эрхэлсэн төрийн захиргааны байгууллага гэдэг чинь илүү давж орж ирээд байна гэж байна. Инновацийн зөвлөл гэдэг нь тэртэй тэргүй тусдаа байгууллага, хамаагүй. Нутгийн захиргааны байгууллага нь бас болж байна.
Д.Оюунхорол: -Ямар ч гэсэн илүү poent, ач холбогдол өгөх гээд байгаа юм шиг энэ юмаа аваад хаячих.

С.Бямбацогт: -Саналаа хураалгая.

Д.Дондог: -Энэ саналыг уу?

С.Бямбацогт: -Ажлын хэсэг саналын томъёоллоо л хураалгана шүү дээ.

Д.Дондог: -Босоо санал хураая. Д.Оюунхорол гишүүн дараа нь саналаа бичиж өгөх нь байна.

Саяын уншсан саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Д.Дондог: -Ийм санал дээр ирц байхгүй бол маргаан гараад байдаг юмаа.

Д.Оюунхорол: -Тэгвэл хоёрын хооронд ингэж гурилдаад яах юм бэ? Ирцээ бүрдүүлж, олигтойхон, наад асуудлаа нухацтай ярих хэрэгтэй. Ирцгүй байж худлаа гурилдаад байдгаа болих хэрэгтэй.

С.Бямбацогт:  -Би ирц бүрдэх хооронд тайлбар хийх нь зөв байх гэж бодож байна.

Д.Оюунхорол: -За боль доо, та нар.

С.Бямбацогт: -Инновацийн үйл ажиллагаа гэдгээ бүгдээрээ сайн ойлгомоор байгаа юм. Инноваци гэдэг маань мэдлэгийг баялаг болгох. Манай Боловсрол, соёл, шинжлэх ухааны яам, Шинжлэх ухааны академи мэдлэгийг л бий болгодог. Үндсэндээ үйл ажиллагаа нь тэр хүрээд дуусчихаж байгаа юм. Мэдлэгийг баялаг болгоно гэдэг чинь эдийн засгийн, бизнесийн, үйлдвэрлэлийн харилцаа руу орж байгаа юм.

Д.Оюунхорол: -Хөөе, мэдлэг гээд байгааг чинь бий болгож байгаа хүмүүс нь Монгол Улсын Боловсрол, соёл, шинжлэх ухааны яаманд харьяалагддаг, эрдэмтэн, судлаачид, энэ бүхэл бүтэн бүтэц байна. Монгол Улсын Шинжлэх ухааны академи гэдэг чинь 50 жил, 90 жилийн түүхтэй байгууллага. Ингэж ийм утгагүй юм ярьж болохгүй шүү дээ.

Д.Дондог: -Ирцээ бүрдүүлье.

С.Бямбацогт: -Боловсрол, соёл, шинжлэх ухааны яам бүх яамны ажлыг хийх ёстой болох гээд. Үйлдвэрлэдэг, худалддаг, борлуулдаг, эдийн засгийн тиймэрхүү юм руу орох гээд байх юм. Инноваци гэдэг үгээ сайн ойлгомоор байгаа юм.

Д.Дондог: -Харин тийм болчихоод байгаа юм. Эдийн засгийн байнгын хороо, Байгаль орчны байнгын хороо хоёр боловсон хүчний асуудал яриад байгаа юм байна. Тэр рүү гишүүд орчихоод ирц бүрдэхгүй байна. Ирц бүрдэхгүй бол энэ чинь маргаантай, сүүлд нь маргаан үүсвэл хэцүү. Ирцээ бүрдүүлж байж хуралдъя.

С.Бямбацогт: -Гишүүд маань хуулиа сайн уншмаар байна. С.Эрдэнэ гишүүн ээ, та бас хуулиа уншчих л даа.

С.Эрдэнэ: -С.Бямбацогт оо, би наад хуулийг чинь дэмжээд байгаа шүү. Чи тэгээд над руу дайраад байх юм, ямар учиртай юм бэ?

С.Бямбацогт: -Манай Боловсролын яамныхан яг үнэндээ амбицтай, ажлаа хийж чадахгүй байж, үйлдвэрлэлийн, эдийн засгийн асуудал руу орох гээд байгаа юм. Их утгагүй, зайлуул даа.

Д.Дондог: -Д.Оюунхорол гишүүн өөрөө ороод ирэх хэрэгтэй байна. Эдийн засгийн байнгын хороон дээр удахгүй шүү дээ. Энэ чинь бас их удаж байгаа хууль шүү дээ. Би өргөн барьсан гишүүний хувьд нэлээн удаж байгаа хууль, түргэн гарчихаасай гэсэн байр суурьтай байна.

Хоёрдугаарт, хуваарийнхаа дагуу хуралдаж байгаа Байнгын хороо учраас хуралдмаар байна. Д.Очирбат даргыг өөрийг нь оруулж ирье. Ингээд ирцээ бүрдүүлчихвэл боломж байна даа.

Ц.Дашдорж гишүүн ороод ирлээ. Ирц болж байна.

Саяын санал ирц дутуу учраас дахиж хураагдах нь зайлшгүй боллоо. С.Бямбацогт гишүүн Д.Оюунхорол гишүүний яриад байгаа санал дээр ажлын хэсэг юу гэж үзэж байгаа талаар хэлчих. Тэгээд би санал хураая. Яг энэ асуудал, энэ өгүүлбэр дээр.

С.Бямбацогт: -12 дахь санал дээр “үндэсний хөгжил, шинэтгэлийн асуудал эрхэлсэн төрийн захиргааны байгууллага” гэдэг үгийг бид авчихаж болж байна. Яагаад гэвэл Засгийн газар өндөр технологийн инновацийн зөвлөл гэдэг агуулга дотроо тэр үгүүд маань багтаж байгаа гэж үзээд.

Д.Дондог: -Яг ингэчихвэл энэ өгүүлбэрийн хувьд болж байна. Би дахиад засаад уншъя.

12.Төслийн 5.1 дэх хэсгийг дор дурдсанаар өөрчлөн найруулах:
“5.1.Инновацийн үйл ажиллагааны удирдлагын тогтолцоо нь Засгийн газар, яам, агентлаг, Өндөр технологи, инновацийн зөвлөл, нутгийн захиргааны байгууллагаас бүрдэнэ.” гэсэн  ийм өгүүлбэр болж хувирч байна. Энэ саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

13.Төсөлд дор дурдсан агуулгатай 6.1.4 дэх заалт нэмэх:
“6.1.4.инновацийн үйл ажилагааны стратегийн тэргүүлэх чиглэлийг боловсруулж Улсын Их Хуралд өргөн барих, дунд хугацааны тэргүүлэх чиглэлийг батлах;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

14.Төслийн 6.1.7 дахь заалтыг дор дурдсанаар өөрчлөн найруулах:
“6.1.7.эдийн засаг, нийгмийн салбаруудын инновацийн үйл ажиллагааг уялдуулан зохицуулах үүрэг бүхий Өндөр технологи, инновацийн зөвлөл байгуулан ажиллуулах;” гэсэн саналыг дэмжиж байгаа гишүүд гараа өргөе.
Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

15.Төсөлд дор дурдсан агуулгатай 6.1.10 дахь заалт нэмэх:

“6.1.10.паркийн байршил, үйл ажиллагааны чиглэлийг тогтоож парк байгуулах тухай шийдвэр гаргах;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

16.Төсөлд дор дурдсан агуулгатай 6.1.11 дахь заалт нэмэх:
“6.1.11.паркийн нутаг дэвсгэрт үйлчлэх хөнгөлөлт, урамшуулалт, тэдгээрийн хэлбэр, хэмжээг тогтоох;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

17.Төсөлд дор дурдсан агуулгатай 6.1.12 дахь заалт нэмэх:
“6.1.12.инновацийн дэд бүтцийг хөгжүүлэхэд шаардагдах санхүүжилтийн эх үүсвэрийг бүрдүүлэх зорилгоор үнэт цаас гаргах, гадаадын хөнгөлөлттэй зээлд хөрөнгийн баталгаа гаргах;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

18.Төслийн 7 дугаар зүйлийн “Инновацийн асуудал эрхэлсэн” гэснийг “Үндэсний хөгжил, шинэтгэлийн асуудал эрхэлсэн” гэж өөрчлөх гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

19.Төсөлд дор дурдсан агуулгатай 7.1.6 дахь заалт нэмэх:
“7.1.6.паркийг байгуулах, байршил, үйл ажиллагааны чиглэлийг бүсийн дэд бүтцийн хөгжил, түүхий эд, ажиллах хүчний нөөц, дотоод болон гадаад зах зээлийн эрэлт хэрэгцээг харгалзан тогтоох, шинэчлэх тухай санал, холбогдох дүрэм, журмыг боловсруулж, Засгийн газарт оруулах;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

20.Төсөлд дор дурдсан агуулгатай 7.1.7 дахь заалт нэмэх:
“7.1.7.паркийг барьж байгуулахтай холбоотой үйл ажиллагааг зохицуулсан дүрэм, журам, гэрээний төслийг холбогдох хуулийн хүрээнд боловсруулан баталж мөрдүүлэх;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

21.Төсөлд дор дурдсан агуулгатай 7.1.8 дахь заалт нэмэх:
“7.1.8.паркийн удирдлагыг сонгон шалгаруулах дүрмийг баталж хэрэгжилтийг зохион байгуулах;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

22.Төсөлд дор дурдсан агуулгатай 7.1.9 дэх заалт нэмэх:
“7.1.9.паркийн удирдлагыг томилох;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

23.Төсөлд дор дурдсан агуулгатай 7.1.10 дахь заалт нэмэх:
“7.1.10.паркийн төлөөлөн удирдан зөвлөл, гүйцэтгэх удирдлагыг сонгох, паркийн захиргаа паркийн нэгжтэй харилцах журмыг баталж хэрэгжилтийг хангах;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

24.Төсөлд дор дурдсан агуулгатай 7.1.11дахь заалт нэмэх:
“7.1.11.паркийн нутаг дэвсгэрт үйлчлэх хөнгөлөлт, урамшуулалт, тэдгээрийн хэлбэр, хэмжээг тогтоох тухай санал боловсруулж Засгийн газарт оруулах;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

25.Төсөлд дор дурдсан агуулгатай 7.1.12 дахь заалт нэмэх:
“7.1.12.паркийн нутаг дэвсгэрт олгосон газар, төрийн өмчийн барилга, байгууламжийн ашиглалтын талаар холбогдох дүрэм, журам батлаж, мөрдүүлэх;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

26.Төсөлд дор дурдсан агуулгатай 7.1.16 дахь заалт нэмэх:
“7.1.16.инновацийн бүтээгдэхүүнийн талаар дүгнэлт гаргах мэргэжлийн шинжээчдийн ажиллах журам батлаж хэрэгжилтийг зохион байгуулах;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

27.Төсөлд дор дурдсан агуулгатай 9 дүгээр зүйл нэмэх:

“9 дүгээр зүйл. Санхүүгийн зах зээлийн зохицуулалт, хяналт хариуцсан төрийн захиргааны байгууллагын бүрэн эрх 

9.1.Санхүүгийн зах зээлийн зохицуулалт, хяналт хариуцсан төрийн захиргааны байгууллага дараах бүрэн эрхийг хэрэгжүүлнэ:

9.1.1.венч сан болон менежментийн компанийг үүсгэн байгуулахад тавигдах нөхцөл, шаардлага, хувь нийлүүлсэн болон өөрийн хөрөнгийн доод хэмжээг тогтоох; 
9.1.2.венч сан болон менежментийн компанийн үйл ажиллагаа эрхлэх тусгай зөвшөөрөл олгох, сунгах, түдгэлзүүлэх, хүчингүй болгох;
9.1.3.венч сан болон менежментийн компанийн үйл ажиллагааг  зохицуулах, хяналт тавихтай холбоотой дүрэм, журмыг боловсруулан батлаж мөрдүүлэх;
9.1.4.венч сангийн удирдлага, үйл ажиллагааг зохицуулах нийтлэг дүрэм, журмыг тогтоох; 

9.1.5.венч сан болон менежментийн компанийн талаар иргэн, аж ахуйн нэгж, байгууллагаас ирүүлсэн өргөдөл, хүсэлтийг хянаж өөрийн эрх хэмжээний хүрээнд шийдвэрлэх, гарсан зөрчлийг арилгах хугацаатай үүрэг даалгавар өгөх;
9.1.6.венч сан болон менежментийн компанийн гаргаж байгаа мэдээлэл дүрэм, журманд нийцэж байгаа болон үнэн зөв эсэхэд хяналт тавих; 

9.1.7.венч санг татан буулгах асуудлаар шүүхэд хандах;
9.1.8.хуульд заасан бусад бүрэн эрх.” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

28.Төсөлд дор дурдсан агуулгатай 10 дугаар зүйл нэмэх:
“10 дугаар зүйл. Яам, агентлагийн нийтлэг бүрэн эрх

10.1.1.дангаараа болон Үндэсний хөгжил, шинэтгэлийн асуудал эрхэлсэн төрийн захиргааны байгууллагатай хамтран инновацийн хөтөлбөр, төсөл боловсруулан хэрэгжүүлэх, санхүүжүүлэх, дэмжлэг үзүүлэх;

10.1.2.салбарын инновацийн үйл ажиллагааны тэргүүлэх чиглэлийг тодорхойлох, хэрэгжилтийг хангах;

10.1.3.төрийн захиргааны төв байгууллагууд инновацийн үйл ажиллагааг хэрэгжүүлэхэд шаардагдах төсвийг өөрийн эрхлэх үйл ажиллагааны төсөвт багтаан шийдвэрлэх;
10.1.4.хуульд заасан бусад бүрэн эрх.” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

29.Төслийн 11 дүгээр зүйлийг дор дурдсанаар өөрчлөн найруулах:
“11 дүгээр зүйл. Аймаг, нийслэлийн Засаг даргын бүрэн эрх 

11.1.Аймаг, нийслэлийн Засаг дарга инновацийн талаар дараах бүрэн эрхийг хэрэгжүүлнэ:

11.1.1.орон нутагт инновацийг хөгжүүлэхэд хувийн хэвшлийн оролцоог хангах, хамтарсан санхүүжилттэй инновацийн төсөл хэрэгжүүлэх;

11.1.2.
аймаг, нийслэлийн нутаг дэвсгэрт байгуулагдсан паркийн хэвийн үйл ажиллагаа явуулахад шаардагдах нийгмийн дэд бүтэц байгуулах, суурь үйлчилгээ үзүүлэх ажлыг улсын болон орон нутгийн төсвийн хөрөнгө, бусад эх үүсвэрээр шийдвэрлэх талаар паркийн захиргаанд дэмжлэг үзүүлэх, хамтран ажиллах;

11.1.3.орон нутгийн тулгамдсан асуудлыг шийдвэрлэхэд чиглэгдсэн инновацийн дэд бүтцийг хөгжүүлэх, инновацийн хөтөлбөр, төсөл боловсруулах; 
11.1.4.орон нутгийн төсөвт тусган хэрэгжүүлэх, шаардагдах санхүүжилтийн эх үүсвэрийг бүрдүүлэх зорилгоор үнэт цаас гаргах, гадаадын хөнгөлөлттэй зээлд хөрөнгийн баталгаа гаргах; 

11.1.5.инновацийн үйл ажиллагааг дагнан эрхлэх үүрэгтэй орон нутгийн өмчит болон орон нутгийн өмчийн оролцоотой хуулийн этгээд байгуулж ажиллуулах;

11.1.6.хуульд заасан бусад бүрэн эрх.” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

30.Төсөлд дор дурдсан агуулгатай 13 дугаар зүйл шинээр нэмэх:
“13 дугаар зүйл. Инновацийн тэргүүлэх чиглэл

13.1.Шинжлэх ухаан, технологийн ололтыг эдийн засгийн өсөлтийг эрчимжүүлэх, өндөр технологийн болон өрсөлдөх чадвартай бүтээгдэхүүн үйлдвэрлэх, экспортлох, өндөр үр ашигтай үйлчилгээний төрөл, хэлбэрийг бий болгоход чиглүүлэх, инновацийн чадавхи, нөөцийг оновчтой байршуулах, төрийн дэмжлэгийн үр ашгийг нэмэгдүүлэх зорилгоор инновацийн тэргүүлэх чиглэлийг тогтооно.
13.2.Инновацийн тэргүүлэх чиглэлийг стратегийн болон дунд хугацааных гэж ангилна.

13.3.Стратегийн тэргүүлэх чиглэл 10 жилийн хугацаатай байх бөгөөд Улсын Их Хурлаас батална:
13.3.1.стратегийн тэргүүлэх чиглэлийн төслийг Үндэсний хөгжил, шинэтгэлийн асуудал эрхэлсэн төрийн захиргааны байгууллага боловсруулж өмнөх тэргүүлэх чиглэлийн хугацаа дуусахаас 12 сарын өмнө Засгийн газраар хэлэлцүүлнэ;

13.3.2.Засгийн газар хэлэлцэж дэмжсэн стратегийн тэргүүлэх чиглэлийн төслийг өмнөх тэргүүлэх чиглэлийн хугацаа дуусахаас 10 сарын өмнө Улсын Их Хуралд өргөн барина. 

13.4.Дунд хугацааны тэргүүлэх чиглэл нь стратегийн тэргүүлэх чиглэлийг үндэсний, салбарын, бүс, орон нутгийн түвшинд үе шаттайгаар хэрэгжүүлэх уялдаа бүхий боловсруулагдсан байна.

13.5.Дунд хугацааны тэргүүлэх чиглэл 5 жилийн хугацаатай байх бөгөөд Засгийн газар, аймаг, нийслэлийн иргэдийн Төлөөлөгчдийн Хурлаар батална.
13.6.Дунд хугацааны үндэсний тэргүүлэх чиглэлийн төслийг стратегийн тэргүүлэх чиглэл батлагдсанаас хойш 10 сарын дотор Үндэсний хөгжил, шинэтгэлийн асуудал эрхэлсэн төрийн захиргааны байгууллага холбогдох төрийн захиргааны байгууллагатай хамтран боловсруулж Засгийн газарт оруулж батлуулна:

13.6.1.дунд хугацааны үндэсний тэргүүлэх чиглэл нь урт, дунд хугацааны улсын эдийн засаг, нийгмийн хөгжлийн төлөв, шинжлэх ухаан, технологийн хандлага зэрэгт үндэслэсэн, салбар дундын болон бүс хоорондын шинжтэй инновацийг хөгжүүлэхэд чиглэгдсэн байна;
13.6.2.дунд хугацааны салбарын тэргүүлэх чиглэлийг стратегийн тэргүүлэх чиглэл болон дунд хугацааны үндэсний тэргүүлэх чиглэл, салбарын хөгжлийн төсөөлөлд үндэслэн тухайн салбарыг хариуцсан төрийн захиаргааны төв байгууллага баталж хэрэгжүүлнэ;
13.6.3.дунд хугацааны үндэсний, салбарын тэргүүлэх чиглэлийг Засгийн газар, салбарын хөтөлбөр, төлөвлөгөөнд тусгах болон бие даасан төсөл хэлбэрээр хэрэгжүүлнэ;
13.6.4.бүс, орон нутгийн дунд хугацааны тэргүүлэх чиглэлийг стратегийн, дунд хугацааны үндэсний болон салбарын тэргүүлэх чиглэлтэй уялдуулан тухайн бүс, аймаг, нийслэл боловсруулж Иргэдийн төлөөлөгчдийн хурлаараа батлуулж хэрэгжүүлнэ.
13.7.Тэргүүлэх чиглэл нь шинжлэх ухааны болон эдийн засгийн үндэслэлтэй, энэхүү хуулийн шаардлагад нийцсэн байна.
13.8.Тэргүүлэх чиглэлийг төрийн болон төрийн бус байгууллага, шинжлэх ухаан, аж үйлдвэрийн төлөөллийг оролцуулан Засгийн газрын баталсан журмын дагуу боловсруулна.

13.9.Инновацийн тэргүүлэх чиглэлийн хэрэгжилтэд хяналт, шинжилгээ, үнэлгээ хийх, тайлагнах асуудлыг Засгийн газрын баталсан журмын дагуу Үндэсний хөгжил, шинэтгэлийн асуудал хариуцсан төрийн захиргааны байгууллага хариуцна.” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

31.Төсөлд дор дурдсан агуулгатай 14.3 дахь хэсэг нэмэх:
“14.3.Инновацийн төслийг Үндэсний хөгжил, шинэтгэлийн асуудал хариуцсан төрийн захиргааны байгууллага Засгийн газрын баталсан журмын дагуу бүртгэнэ.” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

32.Төслийн 15.1.3 дахь заалтын “эзэмшигчтэй ашиглалтын гэрээ байгуулсан” гэснийг “эзэмшигчтэй лицензийн гэрээ байгуулсан байх.” гэж өөрчлөх саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

33.Төсөлд дор дурдсан агуулгатай 15.2 дахь хэсэг нэмэх:
“15.2.Инновацийн бүтээгдэхүүн энэхүү хуульд заасан шаардлагад нийцэж байгаа эсэх талаарх дүгнэлтийг Үндэсний хөгжил, шинэтгэлийн асуудал эрхэлсэн төрийн захиргааны байгууллага шинжээчдийн дүгнэлтэд үндэслэн гаргана.” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

34.Төсөлд дор дурдсан агуулгатай 16 дугаар зүйл шинээр нэмэх:
“16 дугаар зүйл. Инновацийн дэд бүтэц

16.1.Инновацийн дэд бүтэц нь шинжлэх ухааны парк, үйлдвэрлэл технологийн парк, технополис, технологи дамжуулах төв, технологийн инкубатор, бизнес-инкубатор, Засгийн газрын тусгай сан, венч сангаас бүрдэнэ.
16.2.Үйлдвэрлэл технологийн парктай холбоотой үүсэх харилцааг Үйлдвэрлэл технологийн паркийн эрх зүйн байдлын тухай хуулиар зохицуулна.

16.3.Шинжлэх ухааны парк болон венч сангийн үйл ажиллагааг энэ хууль болон бусад холбогдох хуулиар зохицуулна.” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

35.Төсөлд дор дурдсан агуулгатай 17.1.1 дэх заалт нэмэх:
“17.1.1.инновацийн төсөл хэрэгжүүлэхээр авсан зээлийн хүүний тодорхой хувийг инновацийн сангаас санхүүжүүлэх;” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

36.Төсөлд дор дурдсан агуулгатай 4 дүгээр бүлэг шинээр нэмэх:
ДӨРӨВДҮГЭЭР БҮЛЭГ
ШИНЖЛЭХ УХААНЫ ПАРК БАЙГУУЛАХ

“18 дугаар зүйл. Шинжлэх ухааны парк байгуулах 

18.1.Паркийг дараах зорилгоор байгуулна:

18.1.1.эрдэм шинжилгээний байгууллага, аж ахуйн нэгжүүд хамтран, инновацийн үйл ажиллагааг үр ашигтай явуулах орчин, дэд бүтцийг бүрдүүлэх; 

18.1.2.импортыг орлох болон экспортод чиглэсэн өндөр технологи, инновацийн бүтээгдэхүүн үйлдвэрлэлд шаардагдах санхүүгийн олон талт эх үүсвэр, өндөр ур чадвартай мэргэшсэн хүний нөөц, дэд бүтцээр хангах, үндэсний үйлдвэрлэлийн өрсөлдөх чадварыг нэмэгдүүлэх; 

18.1.3.инновацийн үйл ажиллагаанд тулгуурлан бүс, орон нутгийн нийгэм, эдийн засгийн хөгжлийг эрчимжүүлэх, эдийн засгийн төрөлжилтийг бий болгох.


18.2.Паркийн оноосон нэрэнд “шинжлэх ухааны парк” гэсэн үгийг заавал хэрэглэх бөгөөд бусад хуулийн этгээдийн нэрэнд энэхүү үгийг хэрэглэхийг хориглоно.”

Гишүүдийн олонхийн саналаар дэмжигдлээ.

37.Төсөлд дор дурдсан агуулгатай 19 дүгээр зүйл шинээр нэмэх:
“19 дүгээр зүйл. Паркийн үйл ажиллагаанд баримтлах зарчим

19.1.Паркийн үйл ажиллагаанд энэ хуулийн 4.1-т зааснаас гадна дараах зарчмыг баримтална:
19.1.1.парк байгуулах, түүний хэвийн үйл ажиллагааг хангахад шаардагдах хөрөнгө оруулалт нь төсвийн хөрөнгө оруулалт,  төр, хувийн хэвшлийн түншлэлд тулгуурлах;

19.1.2.паркийн нутаг дэвсгэрт энэ хуулийн 14 дүгээр зүйлд заасан тэргүүлэх чиглэлийн үйл ажиллагааг явуулах;

19.1.3.паркийн үйл ажиллагаатай нийцсэн дотоодын болон гадаадын компаний салбар, нэгжийг паркт хөрөнгө оруулалт хийх, үйл ажиллагаа явуулахыг хөхиүлэн дэмжих;

19.1.4.паркийн нутаг дэвсгэрт сэргээгдэх эрчим хүч, байгаль орчинд ээлтэй технологийг ашиглах, ногоон байгууламж бүхий орчин бүрдүүлэхийг тэргүүн ээлжинд анхаарах.” гэсэн саналыг дэмжиж байгаа гишүүд гараа өргөе.

38.Төсөлд дор дурдсан агуулгатай 20 дугаар зүйл шинээр нэмэх:
“20 дугаар зүйл. Паркийн удирдлагын чиг үүрэг

20.1.Паркийн удирдлага нь төлөөлөн удирдах зөвлөл болон гүйцэтгэх удирдлагаас бүрдэнэ. 
20.2.Төлөөлөн удирдах зөвлөл нь Засгийн газар, орон нутаг, паркийн нэгжийн төлөөллөөс бүрдэх бөгөөд нийт гишүүдийн гуравны нэгээс доошгүй хувийг паркийн нэгжээс сонгоно.
20.3.Төлөөлөн удирдах зөвлөл дараах чиг үүргийг хэрэгжүүлнэ:
20.3.1.паркийн хөгжлийн талаар Үндэсний хөгжил, шинэтгэлийн асуудал эрхэлсэн төрийн захиргааны байгууллагын бүрэн эрхийнхээ хүрээнд хэрэгжүүлж байгаа үйл ажиллагаанд дэмжлэг үзүүлэх;
20.3.2.паркийн хөгжлийн онцлогтой уялдсан гадаад хамтын ажиллагаа, хөрөнгө оруулалтын бодлогын асуудлаар шаардлагатай тохиолдолд Үндэсний хөгжил, шинэтгэлийн асуудал хариуцсан төрийн захиргааны байгууллагад санал оруулж шийдвэрлүүлэх; 
20.3.3.хуулинд заасан бусад бүрэн эрх.

20.4.Гүйцэтгэх удирдлага дараах чиг үүргийг хэрэгжүүлнэ:
20.4.1.паркийг хөгжүүлэх бодлого, хөтөлбөр, төлөвлөгөөний хэрэгжилтийг зохион байгуулах;
20.4.2.хөрөнгө оруулалтын төслийн хэрэгжилтийг зохион байгуулах;
20.4.3.паркийн нэгжтэй техник, эдийн засгийн үндэслэл, технологийн түвшний үнэлгээ, холбогдох байгууллагаар гаргуулсан байгаль орчинд нөлөөлөх байдлын үнэлгээг үндэслэн гэрээ байгуулах;
20.4.4.паркийн нэгжийн хэвийн үйл ажиллагаа явуулах орчин, дэд бүтцийг бүрдүүлэх, холбогдох заавар, удирдамжаар хангах;
20.4.5.энэ хуулийн 20.4.1-20.4.4-д заасан чиг үүргийг хэрэгжүүлэхэд шаардлагатай зөвлөх үйлчилгээг гэрээгээр авч ажиллуулах;
20.4.6.хуульд заасан бусад бүрэн эрх.” гэсэн саналыг дэмжиж байгаа гишүүд гараа өргөе.

39.Төсөлд дор дурдсан агуулгатай 21 дүгээр зүйл шинээр нэмэх:
“21 дүгээр зүйл. Паркийн үйл ажиллагаа

21.1.Паркийн нутаг дэвсгэрт дараахь чиглэлийн үйл ажиллагааг явуулна:
21.1.1.эрдэм шинжилгээ, туршилт, зохион бүтээх ажил явуулах, дэвшилтэт техник, технологийг дамжуулах;
21.1.2.инновацийн бүтээгдэхүүний үйлдвэрлэл;

21.1.3.сургалт-судалгаа-үйлдвэрлэлийн сүлжээ бий болгох;

21.1.4.нийгмийн суурь үйлчилгээ, хот төлөвлөлт, газар зохион байгуулалтыг тухайн бүс, орон нутгийн чадавхид түшиглэн цогцолбороор байгуулах;
21.1.5.агуулах, тээвэрлэлт, логистикийн үйлчилгээг үзүүлэх;

21.1.6.паркийн нутаг дэвсгэрт хэвийн үйл ажиллгаа явуулах орчин, нөхцлийг бүрдүүлэх.

21.2.Паркийн үйл ажиллагааг энэхүү хуулийн 12.1-д заасан эх үүсвэрээс гадна паркийн өөрийн үйл ажиллагааны орлогоос санхүүжүүлнэ.
21.3.Паркт Үйлдвэрлэл, технологийн паркийн эрх зүйн байдлын тухай хуулийн 12 дугаар зүйлд заасан үйл ажиллагаа эрхлэхийг хориглоно.” гэсэн саналыг дэмжиж байгаа гишүүд гараа өргөе.

40.Төсөлд дор дурдсан агуулгатай 5 дугаар бүлэг шинээр нэмэх:
ТАВДУГААР БҮЛЭГ
ВЕНЧ САН

“22 дугаар зүйл. Венч сангийн үйл ажиллагаа

22.1.Венч сан нь сангийн хөрөнгө оруулалтын зорилго, нөхцөл, хэрэгсэл, сангийн активын зарцуулалтын нөхцөл, хязгаарлалт, эрсдлийг бууруулах арга хэмжээ зэргийг тусгасан хөрөнгө оруулалтын бодлоготой байна.

22.2.Венч сан энэ хуульд заасан инновацийн үйл ажиллагаатай холбоотой дараах үйл ажиллагааг санхүүжүүлнэ:

22.2.1.шинэ болон шинэчлэгдсэн бүтээгдэхүүн, технологи бий болгоход чиглэгдсэн хэрэглээний судалгаа, технологийн туршилт, зүгшрүүлэлт хийх; 

22.2.2.оюуны өмчийн болон зах зээлийн судалгаа хийх; 

22.2.3.үйлдвэрлэлийн технологийн шинэчлэлт, сэлгэлтийг хийх; 

22.2.4.шинэ технологи, аргачлал, бүтээгдэхүүний туршилт хийх; 

22.2.5.инновацийн дэд бүтцийг байгуулах;

22.2.6.оюуны өмчид эрхийн хамгаалалт хийх, түүнийг эзэмших, шилжүүлэх.

22.3.Венч сангаас дараах хуулийн этгээдэд хөрөнгө оруулалт хийх, үйл ажиллагааг нь санхүүжүүлэхийг хориглоно:

22.3.1.цэрэг, батлан хамгаалах салбар; 

22.3.2.уул уурхайн түүхий эдийн олборлолт;

22.3.3.барилга угсралт;

22.3.4.банк, санхүүгийн байгууллага;

22.3.5.хөрөнгийн зах зээлийн мэргэжлийн оролцогч;

22.3.6.аудитын болон үнэлгээний компани;

22.3.7.согтууруулах ундаа, тамхины үйлдвэрлэл;

22.3.8.хонжворт сугалаа, бооцоот тоглоом.” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

41.Төсөлд дор дурдсан агуулгатай 23 дугаар зүйл шинээр нэмэх:
“23 дугаар зүйл. Венч санг үүсгэн байгуулах, бүртгүүлэх

23.1.Инновацийн үйл ажиллагааг санхүүжүүлэх зорилгоор иргэн, хуулийн этгээд хамтран венч санг үүсгэн байгуулж болно. 
23.2.Сангийн оноосон нэрэнд “Венч сан” гэсэн тэмдэглэгээг заавал хэрэглэнэ.
23.3.Санг үүсгэн байгуулах баримт бичиг нь сангийн хөрөнгө оруулалтын бодлого, сангийн дүрэм, менежментийн гэрээнээс бүрдэнэ. 
23.4.Сангийн дүрэмд дараах зүйлийг тусгана:  
23.4.1.цэвэр активын үнэлгээ хийх, сангийн хувьцаа гаргах, гаргасан хувьцааг эргүүлэн худалдан авах журам;
23.4.2.сангийн цэвэр активын зохистой бүтэц;

23.4.3.нэг удаагийн хэлцлээр хийж болох гэрээний үнийн дүнгийн дээд хэмжээ;
23.4.4.хараат бус үнэлгээчин болон аудиторын үйлчилгээний хөлсийг тогтоох, холбогдон гарах зардлыг олгох;
23.4.5.сангийн үндсэн хөрөнгө болон хөрөнгө оруулсан активын нягтлан бодох бүртгэлийн журам;
23.4.6.ногдол ашгийн бодлого; 

23.4.7.сангийн удирдах зөвлөлийн батлах гэрээний үнийн дүнгийн доод хэмжээ;  
23.4.8.хөрөнгө оруулалтын үндсэн чиглэл. 

23.5.Сан нь хуулийн этгээдийн эрхгүй болон хязгаарлагдмал хариуцлагатай компани гэсэн хэлбэртэй байж болно.  

23.6.Олон нийтэд зориулан суртчилгаа явуулдаггүй, хаалттай хэлбэрээр зохион байгуулагдсан сан хуулийн этгээдийн эрхгүй байж болно.
23.7.Сангийн үйл ажиллагаа явуулах хугацаа нь гурваас доошгүй, наймаас ихгүй жил байна. 
23.8.Энэ хуульд заасны дагуу бүртгүүлсэний дараа хөрөнгө оруулагчдын нэгдлийг венч санд тооцно. 
23.9.Венч сангийн хувь нийлүүлэгч нь төр, иргэн, хуулийн этгээд байж болно. 
23.10.Санд хөрөнгийн үнэлгээний болон аудиторын үйлчилгээ үзүүлэх этгээд сангийн хувь нийлүүлэгч, түүнийг нэгдмэл сонирхолтой этгээд байхыг хориглоно.
23.11.Хуулиар хориглосноос бусад тохиолдолд гадаадын иргэн, хуулийн этгээд сангийн хувь нийлүүлэгч байж болно.” 
С.Бямбацогт: -23.5 дээр “сан нь хуулийн этгээдийн эрхгүй болон” гэдэг үгийг авчихмаар байгаа юм.

Д.Дондог: -Харин тийм сонин юм уншигдлаа.

С.Бямбацогт: -Энэ үгийг аваад, “хэлбэртэй байна” гэж болгоод, “сан нь хязгаарлагдмал хариуцлагатай компани хэлбэртэй байна” гээд явчихъя.

С.Эрдэнэ: -“байж болно” гэе.

С.Бямбацогт: -“байж болно” гэж болно. Энэ дээр зарчмын том зөрүүтэй юм байхгүй.

Д.Дондог: -Энэ дээр “сан хуулийн этгээдийн эрхгүй байж болно” гээд дахиад байж байна шүү дээ.

С.Бямбацогт: -Тэрийг бас авчих ёстой. Яг үүнтэй уялдаад “хуулийн этгээдийн эрхгүй байж болно” гэдгийг л авчихъя. Өнөө өглөө Санхүүгийн зохицуулах хорооноос санал авсан юм. Тэгсэнд, Санхүүгийн зохицуулах хороо маань дөнгөж сая саналаа ирүүлээд, түүнтэй уялдуулаад энэ асуудлыг ярьж байгаа юм.

Д.Дондог: -Тэгвэл саяын уншсан санал дээр би хоёр саналыг засаж уншъя.

23.5-аас “сан нь хуулийн этгээдийн эрхгүй болон” гэдэг үгийг авч хаяад, үлдэж байгаа нь: “хязгаарлагдмал хариуцлагатай компани гэсэн хэлбэртэй байж болно”, 

23.6. олон нийтэд зориулсан сурталчилгаа явуулдаггүй, хаалтын хэлбэрээр зохион байгуулагдсан сан хуулийн этгээдийн эрхгүй байна гэдгийг.

С.Бямбацогт: -“олон нийтэд зориулан сурталчилгаа явуулдаггүй, хаалттай хэлбэрээр зохион байгуулагдсан байна” гэх.

Д.Дондог: -С.Бямбацогт гишүүний саяын уншсанаар, 41 дэх саналыг дэмжиж байгаа гишүүд гараа өргөе.
Зөвшөөрсөн

6

Татгалзсан

4

Бүгд


10

42.Төсөлд дор дурдсан агуулгатай 24 дүгээр зүйл шинээр нэмэх:
“24 дүгээр зүйл. Венч сангийн удирдлага

24.1.Сангийн удирдлагыг сан өөрөө эсхүл менежментийн гэрээ байгуулсан менежментийн компани гүйцэтгэж болно. 
24.2.Менежментийн компанийн үйл ажиллагааг энэ хууль, Үнэт цаасны тухай болон Компанийн тухай хуулиар зохицуулна.

24.3.Сангийн дүрэмд энэ хуулийн 23.4.3, 23.4.6-т зааснаас бусад тохиолдолд менежментийн компани нь сангийн хөрөнгийг сангийн нэрийн өмнөөс удирдаж хөрөнгө оруулалтын шийдвэрийг бие даан гаргаж болно.
24.4.Хөрөнгө оруулалтын шийдвэр гэж сангийн удирдлагыг хэрэгжүүлэх явцад сангийн активаар сангийн хөрөнгө оруулалтын бодлогод нийцүүлэн гаргасан хөрөнгө оруулалтын хэрэгсэл худалдан авах, худалдах шийдвэрийг хэлнэ. 
24.5.Менежментийн компани нь зөвхөн хувийн хөрөнгө оруулалтын үйл ажиллагааг эрхэлнэ. 
24.6.Менежментийн компани нь дараах үйл ажиллагаа эрхлэхийг хориглоно: 
24.6.1.венч хөрөнгө оруулалтаас бусад төрлийн үйл ажиллагаа;

24.6.2.тусгай болон нөөцийн санг үүсгэн байгуулах;

24.6.3.хувьцаа болон өрийн бичгээс өөр төрлийн үнэт цаас гаргах;
24.6.4.сангийн үйл ажиллагаа явуулах хугацаа дуусахаас өмнө ногдол ашиг хувиарлах. 

24.7.Менежментийн компани нь Санхүүгийн зохицуулах хорооноос хүлээн зөвшөөрсөн аудитын компанитай аудитын шалгалт хийлгэх тухай гэрээ байгуулах үүрэгтэй. 

24.8.Аудитор нь сангийн нягтлан бодох бүртгэл, түүний дотор сангийн бүртгэл тайлан нь энэ хууль, бусад хууль тогтоомж болон Санхүүгийн зохицуулах хорооноос батлан гаргасан журамд нийцэж байгаа эсэхийг шалгаж дүгнэлт гаргана.


24.9.Аудитор нь венч сан, менежментийн компани, үнэлгээчинтэй нэгдмэл сонирхолтой этгээд байхыг хориглоно.” гэсэн саналыг дэмжиж байгаа гишүүд гараа өргөе.

43.Төсөлд дор дурдсан агуулгатай 25 дугаар зүйл шинээр нэмэх:
“25 дугаар зүйл. Венч сангийн актив, активын үнэлгээ

25.1.Сангийн өөрийн хөрөнгө нь итгэмжлэн удирдах гэрээний үндсэн дээр сангийн гишүүдээс татан төвлөрүүлсэн мөнгөн хөрөнгөөс бүрдэнэ. 

25.2.Сангийн өөрийн хөрөнгийн доод хэмжээ 1 тэрбум төгрөг байна.

25.3.Сангийн актив гэж сангийн нийт хөрөнгөөс удирдлагын зардалд ногдох хэсгийг хассан дүн буюу хөрөнгө оруулалтад зориулсан хөрөнгийг хэлнэ.

25.4.Сангийн активд дараах зүйлүүдийг оруулж үл болно:
25.4.1.газар, мал, ургамал, дуусаагүй барилга, бараа материал, ашигт малтмалын орд газар эзэмших ашиглах бүх төрлийн гэрчилгээ;
25.4.2.зээлээр авсан болон зээлийн батлан даалтанд байгаа хөрөнгө;
25.4.3.хамтын санхүүжилтийн бусад байгууллагуудын гаргасан үнэт цаас;
25.4.4.гадаадын үнэт цаас гаргагчийн үнэт цаасны эзлэх хувь сангийн нийт хөрөнгийн 20 хувиас дээшгүй байна. 

25.5.Сангийн цэвэр хөрөнгийн өртгийг Санхүүгийн зохицуулах хорооноос баталсан журмын дагуу тооцоолно.

25.6.Сангийн активын бүрэлдэхүүнд байгаа хөрөнгийг холбогдох тусгай зөвшөөрөл бүхий үнэлгээчин үнэлнэ.

25.7.Эдгээр хөрөнгийг санд хүлээн авах, аливаа хэлбэрээр бусдад шилжүүлэх үед үнэлнэ. Бусад үед жилд нэгээс доошгүй удаа дахин үнэлгээ хийж байна.

25.8.Үнэлгээ хийх этгээд нь венч сан, менежментийн компани, аудитын компанийн нэгдмэл сонирхолтой этгээд байхыг хориглоно.” гэсэн саналыг дэмжиж байгаа гишүүд гараа өргөе.
Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

44.Төсөлд дор дурдсан агуулгатай 26 дугаар зүйл шинээр нэмэх:

“26 дугаар зүйл. Венч сангийн үйл ажиллагааг дуусгавар болгох

26.1.Венч санг дараах үндэслэлээр татан буулгаж болно: 

26.1.1.венч сангийн үйл ажиллагаа эрхлэх хугацаа дууссан;

26.1.2.венч сангийн үндсэн хөрөнгийг дүрэмд заасан хугацаанд татан төвлөрүүлж чадаагүй;

26.1.3.венч сангийн үйл ажиллагааг цаашид үргэлжлүүлэх нь оролцогчдын эрх, хууль ёсны ашиг сонирхолд харшлах бол.

26.2.Улсын бүртгэлээс хасагдсанаар венч санг татан буугдсанд тооцно.

26.3.Венч санг татан буулгасан үед уг сангийн хөрөнгийг худалдан борлуулна.

26.4.Венч сангийн хөрөнгийг худалдан борлуулсанаас олсон орлого болон уг сангийн мөнгөн хөрөнгийг дараах хэлбэрээр хуваарилна:

26.4.1.эхний ээлжинд уг сангийн хөрөнгөнөөс барагдуулах ёстой өр төлбөр, татан буулгах үйл ажиллагаатай холбоотой зардал;

26.4.2.хоёр дахь ээлжинд менежментийн компанийн үйлчилгээний хөлс;
26.4.3.дээрх нөхөн төлбөрүүдийг төлж барагдуулсаны дараагаар үлдсэн мөнгөн хөрөнгийг уг сангийн гишүүдэд эзмшиж байгаа нэгж эрхтэй нь хувь тэнцүүлэн хувиарлана.” гэсэн санал дээр С.Эрдэнэ гишүүн.

С.Эрдэнэ: -Аливаа төрийн бус байгууллага татан буугдахаар тухайн хөрөнгө нь хуулиараа улсын орлого болдог шүү дээ. Энэ ямар давуу эрхтэй сан юм бэ. Татан буугдчихаад хөрөнгөө хуваарилаад суугаад байдаг. Тэгээд хэдэн нөхдүүд дургүйгээ хүрэхээр ч юмуу, дураа хүрэхээр татан буулгачихаад хамаг хөрөнгийг нь хувааж аваад алга болох юм биш биз дээ?

Д.Дондог: -С.Эрдэнэ гишүүний асуултад хариулъя.

С.Эрдэнэ: -С.Бямбацогт гишүүн ээ, наадахаа Иргэний хуульд нийцүүлж гаргавал яасан юм бэ? Наадах чинь болохгүй гэж би харж байна.

С.Бямбацогт: -Үндсэндээ Иргэний хуулинд бас заасан байдаг л даа. Хязгаарлагдмал хариуцлагатай компани байгуулагдахад өөрийнхөө оруулсан хөрөнгийн хэмжээнд эрхээ эдэлж, үүрэг хүлээдэг гээд. Энэ сан маань яг тийм утга агуулгаар байгуулагдаж байгаа болохоор тэр хүрээндээ татан буугдах тохиолдолд үлдсэн хөрөнгөө хувь оруулсан хүмүүс маань хувь тэнцүү оруулсан хэмжээгээр оруулахаар зааж байгаа юм.

Д.Дондог: -Иргэний хуультай зөрчилдөж байгаа юм байхгүй юу?

С.Бямбацогт: -Байхгүй.

Д.Дондог: -44 дэх заалтыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

45.Төслийн 27.1 дэх хэсгийг дор дурдсанаар өөрчлөн найруулах:
“27.1.Төсвийн санхүүжилтээр гүйцэтгэсэн эрдэм шинжилгээ, туршилт, зохион бүтээх ажлын явцад бий болсон оюуны өмчийг шинжлэх ухаан, технологийн төсөл санхүүжүүлэх гэрээнд өөрөөр заагаагүй бол тухайн ажлыг гүйцэтгэсэн иргэн болон хуулийн этгээд эзэмшиж болох бөгөөд өмчлүүлэх, эзэмшүүлэх журмыг Засгийн газар батлана гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

46.Төсөлд дор дурдсан агуулгатай 27.2 дахь хэсэг шинээр нэмэх:
“27.2.Эрдэм шинжилгээний байгууллага дэргэдээ технологи дамжуулалт хариуцсан нэгж болон гарааны компанийг үүсгэн байгуулж болно.” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

47.Төсөлд дор дурдсан агуулгатай 27.3 дахь хэсэг шинээр нэмэх:
“27.4.Эрдэм шинжилгээний байгууллага өөрийн эзэмшлийн оюуны өмчийг эрх бүхий байгууллагаар үнэлүүлэн гарааны компанийн дүрмийн санд хувь нийлүүлэн оруулж болно.” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

48.Төсөлд дор дурдсан агуулгатай 27.6 дахь хэсэг шинээр нэмэх:
“27.6.Үндэсний хөгжил, шинэтгэлийн асуудал эрхэлсэн төрийн захиргааны байгууллагын зөвшөөрөлгүйгээр төсвийн санхүүжилтээр гүйцэтгэсэн эрдэм шинжилгээний ажлын үр дүнд бий болсон оюуны өмчийг ашиглан гадаад оронд үйлдвэрлэл, үйлчилгээг явуулахыг хориглоно.” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

49.Төсөлд дор дурдсан агуулгатай 27.7 дахь хэсэг шинээр нэмэх:
“27.8.Үндэсний хөгжил, шинэтгэлийн асуудал эрхэлсэн төрийн захиргааны байгууллагын зөвшөөрөлтэйгээр төрийн санхүүжилтээр гүйцэтгэсэн оюуны өмчийг ашиглан гадаад оронд үйлдвэрлэл, үйлчилгээ явуулах тохиолдолд олон улсын гэрээ, конвенцэд заасны дагуу тухайн улсад уг оюуны өмчийн эрхийг баталгаажуулах, хамгаалах арга хэмжээг авна.” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

50.Төсөлд дор дурдсан агуулгатай 27.8 дахь хэсэг шинээр нэмэх:
“27.9.Төсвийн санхүүжилтээр гүйцэтгэсэн эрдэм шинжилгээний ажлын үр дүнг эзэмшигч энэхүү хуулийн 29.7 дахь заалтыг зөрчсөн тохиолдолд түүний тухайн оюуны өмчийг эзэмших эрхийг түдгэлзүүлэх, дараагийн эзэмшигчид шилжүүлэх, ашиглуулах харилцааг энэ хуулийн 27.2-т заасан Засгийн газрын баталсан журмаар зохицуулна.” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

51.Төсөлд дор дурдсан агуулгатай 27.9 дэх хэсэг шинээр нэмэх:

“27.9.Онц байдал үүсэх үед болон үндэсний эрх ашгийг хангах зорилгоор Засгийн газар төсвийн санхүүжилтээр гүйцэтгэсэн эрдэм шинжилгээний ажлын үр дүнд бий болсон оюуны өмчийг дараах лицензийн нөхцөлөөр ашиглах бүрэн эрхтэй:

27.9.1.онцгой эрхгүй лиценз;

27.9.2.дамжуулах эрхгүй лиценз;

27.9.3.цуцлах эрхгүй лиценз;

27.9.4.төлбөрийг барагдуулсан лиценз.” гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

52.Төсөлд дор дурдсан агуулга бүхий 30.4 дэх хэсэг шинээр нэмэх:
“30.4.Инновацийн төсөлтэй холбоотой мэдээлийг санаатайгаар гуравдагч этгээдэд хууль бусаар шилжүүлсэн бол уг этгээдийг албан тушаалаас нь чөлөөлж, инновацийн салбарт ажиллахыг нь 2 жилээр хориглоно.” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

53.Хоёр хуулийн төслийг нэгтгэх явцад бүлэг, зүйл, хэсэг, заалт, үг өгүүлбэр өөрчлөгдөж, хасагдсантай холбогдуулж нэгтгэсэн төслийг бүхэлд нь дэмжих гэсэн саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

54.Дээд боловсролын тухай хуульд нэмэлт өөрчлөлт оруулах тухай хуулийн 2 дугаар зүйлийн “аж ахуйн” гэснийг “инновацийн үйл ажиллагаа явуулах” гэж өөрчлөх гэснийг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

55.Гадаадын иргэний эрх зүйн байдлын тухай хуульд нэмэлт оруулах тухай хуулийн “инновацийн” гэсний дараа “салбарт,” гэж нэмэх саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

56.Захиргааны хариуцлагын тухай хуульд нэмэлт оруулах тухай хуулийн 1 дүгээр зүйлийн “54 дүгээр зүйл” гэснийг “371 дүгээр зүйл” гэж, “Цахим гарын үсгийн” гэснийг “Инновацийн” гэж тус тус өөрчлөх саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

    
57.Технологи дамжуулах тухай хуулийг хүчингүй болсонд тооцох тухай хуулийн төслийг хууль санаачлагчид нь буцаах саналыг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

Зарчмын зөрүүтэй саналаар санал хурааж дууслаа.

С.Бямбацогт: -Д.Дондог гишүүн ээ, нэг асуудал байна. Сая бид нар нэг зүйл өөрчилсөн, венч сан гэдэг дээр хуулийн этгээдийн эрхгүй байна гээд. Тэрийг өөрчилсөнтэй холбогдуулан венч сангийн тодорхойлолт дээр бас нэг жаахан өөрчлөлт хийх ёстой болчихоод байгаа юм. 6 дугаар санал дээр “481-ийн 1-д заасны дагуу” гэдгийг хасаад, “иргэн” гэдгийг хасаад, венч сан гэж инновацийн үйл ажиллагааг санхүүжүүлэхэд чиглэгдсэн энэ хуульд заасан үйл ажиллагаа эрхлэх зорилгоор Иргэний хуулийн дагуу байгуулагдсан хуулийн этгээд байна гээд томъёолоод оруулбал болж байгаа юм.

Д.Дондог: -Түрүүний саналыг хүчингүй болгож хураах юмуу? Саяын өөрчлөлт орж байгаа хоёр саналтай холбогдуулан С.Бямбацогт гишүүний саяын  уншсанаар засъя гэж байгааг дэмжиж байгаа гишүүд гараа өргөе.

Гишүүдийн олонхийн саналаар дэмжигдлээ.

Ингээд дагаж орж ирсэн хуулиудтай холбоотой саналыг сая хураасан. Одоо энд тогтоолын төсөл Их Хуралд орох ёстой. Тэрийг уншаад санал хураая.

Монгол Улсын Их Хурлын Тогтоол.

Хуулийн төсөл буцаах тухай.

Монгол Улсын Их Хурлын чуулганы хуралдааны дэгийн тухай хуулийн 19 дүгээр зүйлийн 19.3.7 дахь заалтыг үндэслэн Монгол Улсын Их Хурлаас ТОГТООХ нь:

1.Монгол Улсын Их Хурлын гишүүн Н.Ганбямба, Энхболд, Батсуурь, Д.Дондог, Ц.Сэдванчиг, Э.Мөнх-Очир нарын 2011 оны 06 дугаар сарын 22-ны өдөр Улсын Их Хуралд Технологийн инновацийн үйл ажиллагааг дэмжих тухай хуулийн төсөлтэй хамт өргөн мэдүүлсэн, Технологи дамжуулах тухай хуулийг хүчингүй болсонд тооцох тухай хуулийн төслийг нэгдсэн хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаасугай. Дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд

Гишүүдийн олонхийн саналаар дэмжигдлээ.

С.Бямбацогт: -Гишүүддээ, Д.Дондог гишүүнд баярлалаа.

Д.Дондог: -Санал, дүгнэлтийг С.Бямбацогт гишүүн уншина.

Дараагийн асуудалд оръё.

Байнгын хорооны 02 тоот тогтоолоор Нийгмийн даатгалын үндэсний зөвлөлийн 2010 оны тайланг хэлэлцэхтэй холбогдуулан газар дээр нь шалгаж танилцах үүрэгтэйгээр байгуулагдсан ажлын хэсгийн танилцуулгыг сонсож хэлэлцье.

Холбогдох хүмүүсийг оролцуулъя. Саяын хэлэлцэх асуудалтай холбогдуулан оролцсон нийт хүмүүст баярлаж байгаагаа хэлье. Та бүхэн явж болно.

Ажлын хэсгийн танилцуулгыг ажлын хэсгийн ахлагч С.Эрдэнэ гишүүн танилцуулна. Холбогдох хүмүүсийг оруулаарай.

С.Эрдэнэ: -Баярлалаа. Нийгмийн бодлого, боловсрол, соёл, шинжлэх ухааны байнгын хорооны ажлын хэсгийн танилцуулгыг та бүхэнд уншиж танилцуулъя.

Ажлын хэсгийн танилцуулгыг та бүхэнд хэвлэж тараасан байгаа. Тийм учраас би товч танилцуулгыг танилцуулъя.

Улсын Их Хурлын Нийгмийн бодлого, болосврол, соёл, шинжлэх ухааны байнгын хорооны 2011 оны 01 дүгээр сарын 17-ны өдрийн 02 дугаар тогтоолоор байгуулагдсан Нийгмийн даатгалын үндэсний зөвлөлийн 2010 оны тайланг хэлэлцэхтэй холбогдуулан газар дээр нь шалгаж танилцах зорилготой ажлын хэсэг Нийгмийн даатгалын ерөнхий газар, Орхон аймгийн Нийгмийн даатгалын хэлтэс, Дархан хотын Нийгмийн даатгалын хэлтэс, нийслэлийн Баянзүрх, Хан-Уул, Чингэлтэй дүүргүүдийн Нийгмийн даатгалын хэлтсүүдийн үйл ажиллагаатай танилцаж, тулгамдсан асуудлуудыг хэрхэн шийдвэрлэх, цаашид холбогдох хууль тогтоомжид өөрчлөлт оруулж, нийгмийн даатгалын эрх зүйн орчинг шинэчлэх талаар байгууллагууд болон нийгмийн даатгалын ажилтнуудаас саналыг нь авч, Нийгмийн даатгалын багц хуулийн шинэчлэн найруулсан төслийн ажлын хэсэгт хүргүүлэх, төсөв, орон тоо, ажиллагсдын нийгмийн асуудлыг хэрхэн шийдвэрлэж байгаа зэрэг асуудлуудтай танилцан Байнгын хорооны тогтоолд тусгагдсан тодорхой удирдамжийн дагуу ажиллалаа.


Холбогдох хүмүүс нь ирээгүй юмуу?


Д.Дондог: -Ирээгүй байна. Жаахан хүлээзнэз байх уу?


С.Эрдэнэ: -Ирээд хүлээж байдаггүй юмуу? Ямар учиртай юм бэ?


Д.Дондог: -Харин тийм, гадаа үүдэнд байхгүй юмуу? Асуудал орохыг мэдэж байгаа, урдах асуудал нь явж байхад гадаа байж байх ёстой шүү дээ. Хаана байна вэ? Ирж байна гэх. Уг нь байлгаж байж танилцуулбал зүгээр байх юм.


Гишүүдийг оруулж, бүрэн бүрэлдэхүүнтэй байж сонсохгүй бол утгагүй болчихно.


Нийгмийн даатгалын ерөнхий газрынхан яагаад оройтож ирж байна вэ? Асуудал орох гээд байхад оройтож орж ирээд. Та нараас болоод гишүүд тараад явчихлаа.


Хүнс, хөдөө аж ахуйн байнгын хорооноос хоёр, гурван гишүүн суларч байна гэж сонсогдсон, оруулж ирье. Нэг нь Эдийн засгийн байнгын хороо руу яваадах. Асуудал нь ямаршуу байдалтай байна вэ?


Нийгмийн даатгалын ерөнхий газрынхан дөнгөж сая дууллаа гэж байна. Хоёрдугаарт, Үндэсний зөвлөлийн тайлан хэлэлцэхтэй холбогдуулан асуудал ярьж байгаа учраас зөвлөлийнх нь бүрэлдэхүүн, дэд сайд нь гадаадад явж байгаа юм байна. Д.Нямхүү сайд байхгүй, холбогдох хүмүүс нь байхгүй. Зөвхөн Нийгмийн даатгалын ерөнхий газрынхан ирсэн. Ажлын албаных нь дарга ажилд ороодд 1 сар болж байгаа хүн байгаа юм байна. Тэгэхээр энд бид нарын асуултанд хариулж, ярилцах хүн байхгүй учраас энэ удаа хойшлуулъя. Дараа нь жич зарлаж байж хуралдах байх.


Соронзон хальснаас буулгасан:


ХУРАЛДААНЫ ТЭМДЭГЛЭЛ ХӨТЛӨГЧ




Б.БАТГЭРЭЛ


� Үйлдвэрлэл, технологийн паркийн эрх зүйн байдлын тухай хууль - “Тєрийн мэдээлэл” эмхтгэлийн 2010 оны 2 дугаарт нийтлэгдсэн.


� Хөрөнгийн үнэлгээний тухай хууль- “Тєрийн мэдээлэл” эмхтгэлийн 2010 оны 8 дугаарт нийтлэгдсэн.

